
زمان و پەروەردە، دەوڵەت-نەتەوە 
و نەتەوەی بێ دەوڵەت

قادر وریا 

“نەتەوە” لەو چەمکانەیە کە کۆمەڵناســـان و زانایانی بواری زانســـتە کۆمەڵایەتییەکان 
بە شـــێوەی جیاواز پێناســـەیان کردوون. لەپشت ئەو پێناســـانە، ئایدۆلۆژیا و ڕوانین و 
بەرژەوەندیی سیاســـیی جۆراوجۆر هەن کە بەشـــێکیان لەســـەر ڕەتکردنەوەی ئەوانی  
دیکـــە دامەزراون. لـــە بەراییدا پێویســـتە بگوترێت کۆمەڵە خەڵکێـــک کە خۆیان بە 
نەتەوە دەزانـــن، بەڵام لە مافی هەبوونـــی وڵاتێکی ســـەربەخۆ و دەوڵەتی نەتەوەیی 
بێبەش کراون، پێناســـە و خوێندنەوەیـــان لە نەتەوە، جیاوازیـــی زۆری هەیە لەگەڵ 
پێناســـەی وڵاتێک کە لە چەند نەتەوەی خاوەن زمانی جیاواز و ســـەرزەویی تایبەت 
بـــە خۆیان پێک هاتـــووە و هەمووانیان بەســـەر یەکەوە بە یەک نەتـــەوە ناو دەبات.



پوختە:
لـــەو کێشـــە گرنگانـــەی نەتەوە  یەکێک 
بێ دەوڵەتـــەکان هەیانـــە، بێ بەشـــبوون لە 
مافی ســـەروەریی نەتەوەیی و نیشـــتمانی 
لەســـەر خاکی خۆیانـــە. ئەم بێ بەشـــییە 
ناســـنامەی  ســـڕینەوەی  و  ســـەرکوت 
کەوتووەتەوە،  لـــێ  ئەوانیشـــی  نەتەوەییی 
ڕووبـــەڕووی  زمانەکانیـــان  بەتایبەتـــی 
پەراوێزخـــران و تەنانـــەت حاشـــالێکردن 
بەتایبەتی  بووەتـــەوە. دەوڵەت-نەتـــەوەکان 
لـــەو وڵاتانەی کە کوردســـتانیان بەســـەر 
دەوڵەتـــی  دابـــەش کـــردووە،  خۆیانـــدا 
سیســـتەمی  و  سەردەســـتن  نەتـــەوەی 
پەروەردە و فێرکردنی سەرانســـەریی وڵاتیان 
پەراوێزخســـتن  ئەم  خزمەت  خســـتووەتە 
و حاشـــالێکردن و ســـڕینەوەیە، ئەویش لە 
ڕێـــگای زاڵکردنی تاکزمانی لە سیســـتەمی 
پـــەروەردە و ڕێگاگرتـــن لـــە بەکارهاتنی 
زمانانـــی  دیکە لە پـــەروەردەدا. وڵاتی ئێران 
یەک لـــەو وڵاتانەیە کە سیاســـەتی زمانیان 
ئامانجگەلی  و  ئایدۆلۆژیـــا  بـــۆ خزمەتـــی 
هێنـــاوە.  بـــەکار  دیاریکـــراو  سیاســـیی 
ماوەی  لـــە  ئێران  لـــە  زاڵ  ئایدۆلۆژیـــای 
ســـەت ســـاڵی ڕابردوودا ئەم وڵاتەی وەک 
وڵاتی یـــەک نەتەوە و یەک زمان پێناســـە 
کردووە، نـــەک هەر دانی بـــە فرەنەتەوە و 
فرەزمـــان بوونـــی خەڵک و وڵاتـــی ئێراندا 
و  هەوڵی حاشـــالێکردن  بەڵکـــو  نەنـــاوە، 
پەراوێزخســـتنی ئـــەو نەتـــەوە و زمانانە و 
ڕێگری لـــە جێبەجێبوونی مافـــە نەتەوەیی 
توێژینەوەیەدا  لـــەم   داوە.  زمانییەکانیانی  و 
هـــەم ئـــاوڕ لـــە ناوەرۆکـــی پڕۆســـەی 
“نەتەوەســـازی” لەلایەن دەوڵەت -نەتەوەی 
ئێـــران بە یارمەتی و هاوکاریی سیســـتەمی 
پـــەروەردەی تاکزمانـــی دەدرێتـــەوە، هەم 
پڕۆســـەیە  ئەم  بەرپەرچدانەوەی  گرنگیـــی 
لەلایەن نەتـــەوە نافارســـەکانی ئێران و بە 
نەتـــەوەی بێ دەوڵەتی کورد،  دیاریکـــراوی 

لەســـەر  پێداگری  و  داواکردن  ڕێـــگای  لە 
پـــەروەردە بە زمانی خۆیـــان باس دەکرێت.

 
١ نەتەوە و دەسەڵاتی سیاسی: 

١-١-چەمکـــی نەتـــەوە و جۆراوجۆریـــی 
 : ن کا نگە ا و ڕ

“نەتـــەوە” لەو چەمکانەیە کە کۆمەڵناســـان 
کۆمەڵایەتییەکان  زانســـتە  بواری  زانایانی  و 
کردوون.  پێناســـەیان  جیاواز  شـــێوەی  بە 
لەپشـــت ئەو پێناســـانە، ئایدۆلۆژیا و ڕوانین 
و بەرژەوەندیـــی سیاســـیی جۆراوجۆر هەن 
کە بەشێکیان لەســـەر ڕەتکردنەوەی ئەوانی  
دیکـــە دامـــەزراون. لە بەراییدا پێویســـتە 
بگوترێـــت کۆمەڵە خەڵکێک کـــە خۆیان بە 
نەتەوە دەزانـــن، بەڵام لە مافـــی هەبوونی 
وڵاتێکی ســـەربەخۆ و دەوڵەتـــی نەتەوەیی 
بێبەش کـــراون، پێناســـە و خوێندنەوەیان 
لە نەتـــەوە، جیاوازیـــی زۆری هەیە لەگەڵ 
پێناســـەی وڵاتێک کە لە چەنـــد نەتەوەی 
خاوەن زمانی جیاواز و ســـەرزەویی تایبەت 
بە خۆیـــان پێـــک هاتـــووە و هەمووانیان 
بەســـەر یەکـــەوە بە یـــەک نەتـــەوە ناو 
دەبات. کـــەم نین ئەو کۆمەڵـــە خەڵکانەی 
ســـەرزەوی، زمـــان، مێـــژوو و کولتووری 
تایبـــەت بـــە خۆیـــان هەیە و بەڕاســـتی 
لەوانـــی دیکە جیـــاوازن، بـــەڵام هەر بەو 
هۆیـــەوە کـــە نەیانتوانیوە ســـەربەخۆییی 
دەوڵەت-نەتەوەی  و  ڕابگەیەنـــن  خۆیـــان 
دانانرێن.  نەتـــەوە  بە  بێنـــن،  پێک  خۆیان 
لە پێناســـەکردنی کۆمەڵـــە خەڵکێک وەک 
نەتـــەوە فاکتەری جۆراوجـــۆر دەور دەبینن. 
بەپێی پێناســـە کۆنەکان زمانـــی هاوبەش، 
هاوبەش  مێـــژووی  هاوبەش،  ســـەرزەویی 
و کولتـــووری هاوبـــەش لە ســـەرەکیترین 
هاوبەشـــیش  ئابووریی  جاران  فاکتەرەکانن. 
دەهات.  ناوی  فاکتەرانـــە  لەو  یەکێک  وەک 
بـــە نموونـــە ژۆزێـــف ســـتالین، ڕێبەری 
ســـۆڤیەت  یەکیەتیی  کۆمۆنیســـتی  حزبی 

لە پێناســـەکەی خۆیـــدا “نەتـــەوە”ی لە 
ئیمپراتۆری  و  لەلایەکـــەوە  ئێتنیک  ڕەگەز، 
لەلایەکـــی دیکـــەوە جیا دەکـــردەوە. ئەو 
‘’نەتـــەوە کاتێک  بوو:  باوەڕە  ئەم  لەســـەر 
هـــۆکاری  چەندین  کـــە  دێـــت  پێـــک 
ســـەقامگیر لە دەوری یەک کـــۆ ببنەوە، بۆ 
ئابووریی هاوبـــەش، زمانی هاوبەش،  نموونە 
هاوبەش  فەرهەنگی  و  هاوبەش  نیشـــتمانی 
یـــان پێکهاتەیەکی ســـایکۆلۆجیی هاوبەش 
کە لـــە پێکهاتنـــی فەرهەنگی هاوبەشـــدا 
)موهتـــەدی،٢٠٢١(.١  دابێتـــەوە’’  ڕەنگی 
ڕێبەرانی  و  پێناسەیەی ســـتالین  ئەم  دیارە 
تەنانـــەت  نەتـــەوەکان،  بـــۆ  ئـــەو  دوای 
بەفەرمـــی ناســـینی مافـــی جیابوونەوە بۆ 
نەتەوەکانیشـــی لـــە تیۆریـــدا لەگەڵدا بوو، 
بەپێچەوانە هەڵســـوکەوتیان  بەڵام بەکردەوە 
لەگـــەڵ نەتـــەوەکان کرد. ئـــەم فاکتەرانە 
ڕاســـت  نەتەوەش  هێندێک  لەبارەی  ئەگەر 
و لەجێـــی خۆیاندا بن، ناتوانـــن بۆ هەموو 
نەتەوەکان دروســـت بـــن، چونکە بەکردەوە 
هەن  خەڵک  کۆمەڵـــە  چەندین  دەبینیـــن 
کە هـــەم ســـەرزەویی هاوبەشـــی خۆیان 
هەیە، هـــەم زمانی تایبەت بـــە خۆیان؛ لە 
درێژایی مێژووشـــدا هەبـــوون، بەڵام چونکە 
نەیانتوانیوە  مێـــژوودا  لـــە  بڕگەیـــەک  لە 
ســـەربەخۆییی خۆیان ڕابگەیەنن و دەوڵەتی 
نەتەوەییـــی تایبەت بە خۆیـــان پێک بێنن 

و بیچەســـپێنن، بە نەتـــەوە ناژمێردرێن.
١-٢-مەرجدارکردنـــی نەتـــەوە بە هەبوونی 

وڵات و دەوڵەتی ســـەربەخۆ:
بـــۆ چوونە نێـــو ئەم باســـە، لە پێشـــدا 
چەند پێناســـەیەکی جیـــاواز و جۆراوجۆری 
“نەتـــەوە” دەخەینـــە ڕوو. دواتر لەســـەر 
ئەمە ڕادەوەســـتین کە کـــورد وەک کۆمەڵە 
خەڵکێکـــی دەیـــان میلیۆنـــی و خاوەنی 
ڕووبەرەکەی  کە  نیشـــتمانێک  و  سەرزەوی 
لـــە ڕووبەری دەیـــان وڵاتی ســـەربەخۆی 
ئەمـــڕۆی جیهان گەورەتـــرە، ئایا دەکەوێتە 

خەڵکە،  کۆمەڵـــە  ئەم  “نەتـــەوە”؟  خانەی 
ئەگـــەر نەتـــەوەن بۆچی مافـــی هەبوونی 
وڵاتێکی ســـەربەخۆ و دەوڵەتێکی نەتەوەییی 
نابیندرێت؟  ڕەوا  پـــێ  خۆیـــان  بە  تایبەت 
ناوێکی  نین شـــایانی چ  “نەتـــەوە”  ئەگەر 
دیکەن؟ ناســـنامەکەیان چییـــە؟ چییەتیی 
کێشـــەکەیان چۆن لێـــک دەدرێتەوە و ئەم 
بکرێت؟ چارەسەر  دەبێت  چۆن  کێشـــەیان 
 نەتەوە بە شـــێوەی جیاواز پێناســـە کراوە. 
سنووری  پێناســـەکردنانەدا  لەم  وایە  جاری 
نێـــوان نەتەوە و کۆمەڵـــە خەڵکێکی خوارتر 
لـــە نەتەوە بـــۆ وێنـــە “قەوم”)ئێتنیک( بە 
زەحمـــەت لێک جیا دەکرێنـــەوە. واتە هەر 
کراوە، دەکرێت  نەتەوە  بۆ  پێناســـەیەی  ئەو 
هێندێک  بێنـــی.  بەکاری  قەومێکیـــش  بۆ 
پێناســـەکانیش نەتـــەوە بـــە هەبوونـــی 
نەتەوەیەک  واتـــە  دەبەســـتنەوە،  دەوڵەت 
کـــە دەوڵەتی نەبێـــت، نەتـــەوە نییە. لە 
کە  هەیە  ئەوتـــۆش  پێناســـەی  بەرانبەردا 
نەتەوەبوونی کۆمەڵـــە خەڵکێک بە قەناعەت 
و بڕواهەبوونیـــان بـــە نەتەوەبوونی خۆیانەوە 
ئاماژەیەکی  گرێ دەداتـــەوە. لەم بەشـــەدا 
پێناســـە جیاوازانە  لەو  ژمارەیەک  بە  کورت 
دەکرێت. “شـــەبانی” نەتـــەوەی بەم جۆرە 
‘’نەتـــەوە بریتییە لە  پێناســـە کـــردووە : 
لەبارەی  خاڵی هاوبەشـــی كۆمەڵێك خەڵك 
زمـــان و کولتوور و جوگرافی و شـــێوەژیان 
و ڕەگ و ڕیشـــە مێژوویی یەكانـــەوە”. هەر 
ئـــەم ســـەرچاوەیە بەم جـــۆرە درێژەی بە 
‘’بـــەڵام لە ڕووی  پێناســـەی نەتەوە داوە: 
تیـــۆری و ڕەگ و ڕیشـــەوە زاراوەی نەتەوە 
زیاتـــر دیاردەیەكـــی مێژوویی سیاســـییە. 
نەتەوە یەكینەیەكی گەورەی سیاســـییە كە 
لەنێوان كولتوور و هۆشـــیارییەكی هاوبەشدا 
گرێبەستێك ســـاز دەكات’’ )شەبانی،٢٠١٥: 
٣٢٦(٢ . پێناســـەیەكی  دیکەی ئەم چەمکە 
كە  هاوڕەگەز  ‘’كۆمەڵگەیەكـــی  لە:  بریتییە 
خاوەنی پێشـــینەیەكی مێژووییی یەكســـان 

زمانێكی  و  هاوبـــەش  بەرژەوەندییەكـــی  و 
محەمەد،٢٠٠9:  ‘’)ســـمکۆ  بێت  یەكگرتوو 
پێناســـانە  ئەم  بەراوردێکی  ئەگـــەر   .٣)99
بکەیـــن، بۆمان دەردەکەوێـــت کە هەبوونی 
خاڵـــی هاوبەش لە ڕووی زمـــان و کولتوور 
و شـــێوەژیان و ڕەگوڕیشـــەی مێژوویـــی 
بـــۆ ناودێرکران بـــە “نەتـــەوە” مەرجێکی 
پێویســـتە، بـــەڵام مەرجی تـــەواو ئەوەیە 
کـــە پێویســـتە نەتـــەوە” یەکینەیەکـــی 
بێت؛ یەکینەیەکی سیاســـی  سیاســـی”ش 
کە لەســـەر بناغـــەی هاوڕەگـــەزی و خاڵە 
دروســـت  گرێبەســـتی  هاوبەشـــەکان، 
کردبێت. مەبەســـتیش لەم وشـــانە ئەوەیە 
توانیبێتـــی وەک دەوڵەتێـــک بوونی خۆی 
بســـەلمێنێت. ئاشـــکرایە دەوڵەتیش لەسەر 
خاکێکـــی دیاریکراو پێک دێـــت. بەم جۆرە 
پێناســـەی نەتەوە، سێگۆشـــەیەک دەگرێتە 
خۆی: گۆشـــەیەک کۆمەڵـــە خەڵکەکەیە بە 
گۆشەکەی  هاوبەشەکانیانەوە،  تایبەتمەندییە 
دیکـــە وڵات یـــا ســـەرزەوییەکە کە ئەو 
خەڵکـــەی لەســـەر دەژین و لە گۆشـــەی 
سێیەمیشـــدا دەوڵەتی ئـــەو نەتەوەیە هەیە. 
“ئەرنێســـت  فەره نســـی،  بیرمه نـــدی 
ڕێنان”پێـــی وایه  نه تـــه وه  به  یه كه وه ژیانێكی 
ئاره زومه ندانەیـــە كـــه  له ســـه ر بنه مـــای 
ئیـــراده  و ئـــاره زووی هاوبه شـــی تاكه كانی 
داده مه زرێـــت. بەپێـــی بۆچوونـــی ڕێنان: 
‘’بوونی سه روه ری و شـــانازییه كانی ڕابردوو، 
هه بوونی ویســـت و ئیـــراده ی هاوبه ش له  
ئێســـتادا، ئه نجامدانی كاری گه وره  و مه زن 
لـــه  ڕابـــردوودا و هه وڵـــدان بـــه  ئامانجی 
بكرێت،  یه كه وه   بـــه   زیاتریش  ئه وه ی كاری 
نه ته وه   بـــه   بـــوون  بۆ  ئه مانـــه   هه مـــوو 
عەلـــی،٢٠١٧(٤.  )جەعفـــەر  پێویســـتن’’ 
زانیوە  هاوپێوەندییەک  بـــە  نەتەوەی  ڕێنان، 
کـــە بەهـــۆی ئاگامەندیـــی مێژوویی یەوە 
دەپارێزرێـــت. مەبەســـتی لـــەم قســـەیە 
ئەمەیـــە: ‘’ئـــەم هاوپێوەندییـــە دەبێت بە 

هاوبەشـــەوە درێژەی پێ  ژیانی  خواســـتی 
بدرێت. بـــە هەمان ئەندازە کـــە ڕابردووی 
ئێســـتاش گرنگـــە.  مێژوویـــی گرنگـــە، 
و  بکەین  ڕابـــردوو  فیدای  ئێســـتا  ناکرێت 
نەتەوەیـــەک بەهۆی ئەوەی پێشـــینەیەکی 
یەک  ناچـــاری لای  بە  بووە،  هاوبەشـــیان 
ڕایانبگـــری یان لە یەکیـــان جیا بکەیتەوە’’ 
)موهتەدی، ٢٠٢١(٥. کاکڵەی پێناســـەکەی 
ڕێنـــان “نەتـــەوەی سیاســـی” دەگرێتەوە. 
چونکە ڕێنان لەســـەر ئەم بـــاوەڕە بوو کە 
“نەتـــەوە” بریتییە لە ڕاپرســـییەکی ڕۆژانە. 
ئێرانی، مەبەســـت  تەبریـــزی لێکۆڵـــەری 
لـــەم قســـەیەی ڕێنانی بەم جـــۆرە لێک 
ئیختیار  لەســـەر  نەتەوە  ‘’بنەمای  داوەتەوە: 
ئارەزوومەندێتی  و  ڕەزامەنـــدی و حـــەز  و 
بـــۆ پێکەوەژیان دادەمەزرێـــت کە ئەمەش 
دەرخســـتبێت،  خـــۆی  ڕاپرســـیدا  لـــە 
نـــەک جارێک ڕاپڕســـی و بۆ هەمیشـــە، 
بەڵکـــو ڕاپڕســـییەکی ڕۆژانە و بـــەردەوام 
و بەســـتنەوەی مانـــەوە و پێکەوەژیانـــی 
ڕەزامەندیی  بـــە  سیاســـییە  نەتـــەوە  ئەو 
بـــەردەوام و ڕۆژانـــە )تبریـــزی، ٢٠٠٨(٦. 
“بێنێدیکـــت ئاندرســـۆن” کـــە پێکهاتنی 
ناسیۆنالیزم)نەتەوەپەرســـتی( و  نەتـــەوە 
ســـەرهەڵدانی  بـــۆ  گەڕاندووەتـــەوە  ی 
پیشەســـازی و ســـەرمایەداری، لەو بڕوایەدا 
بوو بـــۆ پێكهێنانـــی نه تـــه وه  مه رجه  دوو 
تێك  كۆمه ڵایه تی  و  سیاســـی  پێكهاتـــه ی 
بشـــكێنرێت. یه كیان تێكشـــكاندنی گرووپه  
نه تـــه وه  ســـه روو  كۆمه ڵایه تییه كانـــی 
كـــه  ئیمپراتۆرییـــەت و ده وڵه تـــی دینی و 
هاوشـــێوه ی ئه وانه  ده گرێتـــه وه ؛ دووه میان، 
كۆمه ڵایه تییه كانی  گرووپـــه   تێكشـــكاندنی 
خوار نه تـــه وه ، كه  خـــۆی لـــه  بنه ماڵه  و 
خێڵ و عه شـــیره ت و هـــه ر پێكهاته یه كی 
بچووكتـــردا  نه تـــه وه   لـــه   دیكـــه ی 
ئەمەش  پێشوو(.  ده بینێته وه’’)ســـەرچاوەی 
بـــەو مانایەیە کـــە کۆمەڵـــە خەڵکێک کە 

ناســـنامەی  دەزانن،  نەتەوە  یەک  بە  خۆیان 
نەتەوەییـــی خۆیـــان  لە بەســـتراوەیی بە 
گرووپی ســـەرووتر یان خوارتـــر لە نەتەوە، 

دەزانن. گرنگتـــر  بە 
١-٣- نەتەوە بەپێی تیۆریی دەوڵەت- نەتەوە:

جیهـــان لـــە کۆتایی یەکانـــی ســـەدەی 
هەژدەیەم و پاش ســـەرکەوتنی شۆڕشەکانی 
 )١٧٨9( فەرانســـە  و   )١٧٨٦( ئەمریـــکا 
بەرەبـــەرە شـــایەتی پێکهاتنـــی دەوڵەت-
دەوڵەت-نەتەوە  پێکهاتنـــی  بوو.  نەتەوەکان 
لـــە ســـەدەی نۆزدەیـــەم لـــە ئەوروپای 
ڕۆژاوا و باکـــووری ئەمریکا پـــەرەی گرت، 
لە ســـەدەی بیستەمدا  پاشـــان ئەم ڕەوتە 
لە ئەمریـــکای لاتیـــن، ئاســـیا و ئەفریقا 
لە ســـەرەتای  لێهات  وای  گەشـــەی کرد، 
ســـەدەی بیســـتەمدا نزیکـــەی پانـــزدە 
)وەک  ئێتنیکی  ئیمپراتۆریی لاوازی چەنـــد 
عوســـمانی، نەمســـا و هەنگاریا( ڕوخساری 
و  )حەمدی  دێنا  پێک  سیاســـیی جیهانیان 
دەوڵەت- تیۆریی  هاوکارانـــی،٣٣٣:١٣99(٧. 
نەتـــەوە داواکار بوو کـــە ئیمپەراتۆرییەکانی 
ئەو ســـەردەم بەگوێـــرەی پێکهاتە ئێتنیکی 
بە  ببـــن،  نەتەوەیی یەکانیـــان دابـــەش  و 
جۆرێک کـــە هەر نەتەوەیـــەک دەوڵەتێکی 
تایبەت بـــە خۆی هەبێـــت. زۆر لە وڵاتانی 
ئـــەو ســـەردەمیش ڕێـــک لەســـەر ئەم 
بناغەیە دروســـت بـــوون. لـــەم تیۆرییەدا 
نەتـــەوە پێش دەوڵـــەت دەکـــەوت، واتە 
نەتـــەوە دەبوو هەبا، جـــا دەیتوانی دەوڵەتی 
هەبێت. تیۆریـــی ناوبراو ئـــەم مافەی دەدا 
دەوڵەتی خۆی  کـــە  نەتەوەیەک  هـــەر  بە 
تیۆرییە  ئـــەم  بەپێی  ڕاســـتیدا  لە  هەبێت. 
پۆلێنکردنـــی بلۆکە سیاســـییەکانی جیهان 
دەبوایـــە بەپێـــی پۆلێنکردنـــی نەتەوەکان 
بوون  نەتـــەوە  تیۆرییـــەدا  لـــەم  بێـــت. 
هـــۆکار و دەوڵـــەت ئەنجامەکـــەی بـــوو.
لـــە کۆتاییـــی ســـەدەی نۆزدە یـــان لە 
لـــە  بیســـتەمدا،  ســـەدەی  ســـەرەتای 

بەشـــەکانی دیکەی دنیاش بە پشتبەســـتن 
بەم تیۆرییـــە، ژمارەیـــەک دەوڵەت-نەتەوە 
دروســـت بوون، یـــان بـــە ئیلهاموەرگرتن 
لـــە تیۆریی دەوڵـــەت- نەتـــەوە، خۆیان و 
پێناســـە کردەوە.  خەڵکی وڵاتەکەی خۆیان 
وەک نموونـــە دەوڵەتی تورکیا کە لەســـەر 
وێرانەکانـــی ئیمپراتۆریـــی هەڵوەشـــاوەی 
عوســـمانی دروســـت بـــوو، خـــۆی وەک 
پێناســـە  تورک  نەتەوەی  ئیرادەی  نوێنەری 
کـــرد و خەڵکـــی ئـــەو وڵاتـــەی- کە لە 
جیاوازیان  پێکهاتەی  نەتەوایەتییـــەوە  ڕووی 
نەتەوە)نەتـــەوەی  یـــەک  هەبـــوو-، وەک 
ئێرانیش  دەوڵەتـــی  کرد.  پێناســـە  تورک( 
خەڵکـــی وڵاتەکەی بـــە نەتـــەوەی ئێران 
پێناســـە کـــرد و خۆشـــی وەک دەوڵەتی 
نەتـــەوەی ئێران، ناســـاند. لـــە وڵاتە تازە 
نەخشـــەی  ســـەر  دیکەی  پێکهاتووەکانی 
سیاســـیی جیهانـــی نوێـــش، بـــۆ نموونە 
ســـوریا و عێراق، دەوڵەتـــەکان خۆیان وەک 
نوێنەری ئیـــرادەی سیاســـیی نەتەوەیەکی 
دیاریکراو، پێناســـە کرد: نەتەوەی ســـوریا 
و نەتـــەوەی عێـــراق. بەڵام هـــەر وەک لە 
نەتەوەی  نـــاوی  بە  نەتەوەیەکمان  ئێـــران 
ئێـــران نەبـــووە و نییە، لـــەو دوو وڵاتەی 
دیکـــەش، نەتـــەوەی ســـوریا و نەتەوەی 
عێـــراق نەبـــووە و نییـــە. م. هەورامانـــی 
پستبەســـتوو بە پێناسەی حافیزنیا )١٣٨٨(، 
میللـــەت یان نەتـــەوەی بـــە کۆمەڵێک لە 
لـــە چوارچێوەی  زانیـــوە کە  مرۆڤـــەکان 
ســـنوور و جوگرافیای سیاسیی یەک وڵات 
)واتـــە کیانێکی سیاســـی(دا دەژین و  ماف 
و بەرپرســـیاریەتیی وەک یەکیـــان هەیـــە 
)هەورامـــی، ٢٠٢٠: ٦١٨(٨. هەبوونی پێگەی 
سیاســـی و بوون بە دەوڵەت لـــە زۆربەی 
بە مەرجێکی سەرەکی.  پێناســـەکاندا کراوە 
سیاســـیدا،  جوگرافیزانانی  بـــاوەڕی  لـــە 
کاتێـــک قەومییـــەت یا ئێتنیـــک بەرگی 
لە  بتوانێـــت خۆی  کە  دەپۆشـــێت  نەتەوە 

چوارچێوەیەکی سیاســـی یـــان”State”دا 
ئەفغانســـتان،  وێنـــە  بـــۆ  بخات.  ڕێـــک 
تاجیکســـتان و ئێـــران لە زۆر بـــوارەوە و 
بەتایبەت زمـــان، ئاییـــن و کولتوور، وەک 
یەکن بـــەڵام بە هۆی جیاوازیی ســـنوور و 
نەتـــەوەی جیاواز.  وڵاتەوه، بوون بە ســـێ 
لە بەرانبـــەردا نەتەوەی سویســـڕا هەیە کە 
لە وڵاتێکـــی بچووکدا چـــوار زمانی جیاواز 
دەهێنن.  پێـــک  نەتەوەیـــەک  پێکـــەوە، 
بە چاوخشـــاندنێک بـــەو پێناســـانەی بۆ 
نەتـــەوە کـــراون، نەتـــەوە خاوەنـــی ئەم 
وڵات   -١ خوارەوەیـــە:  تایبەتمەندییانـــەی 
و حکوومەتێکـــی هاوبـــەش،٢- زمـــان و 
فەرهەنگـــی هاوبەش،٣- ئاییـــن و باوەڕی 
هاوبەش، ٤-خاک و ســـەرزەمینی هاوبەش، 
و  هاوبـــەش  سیاســـیی  بیرەوەریـــی   -٥
هاوبـــەش”  چارەنووســـی  و  مێـــژوو   -٦
)ســـەرچاوەی پێشـــوو: ٦١٨(، بـــەڵام لە 
ڕۆژگاری ئەمڕۆدا ئـــەوە تەنیا تایبەتمەندییە 
هاوبەشـــەکانی کۆمەڵـــە خەڵکێک نین کە 
دەیانکـــەن بە هاوشـــانی نەتەوەکانی  دیکە. 
نەتـــەوە بە مانـــا نوێیەکەى، پێویســـتیی 
بـــە سروشـــتێکی دامەزراوەیـــی هەیە بۆ 
ئـــەوەی بتوانێت لەگـــەڵ نەتەوەکانى دیکە 
هاوشـــان بێـــت. لێکۆڵەری کـــورد، کنێر 
نەتەوانەی  ‘’ئـــەو  وایـــە:  پێی  عەبدوڵـــا 
دروســـت  دەوڵـــەت  دروســـتبوونی  دواى 
دەوڵەتێکیان  نەتەوانـــەی  ئـــەو  یان  بوون، 
دامەزراوەییی  سروشـــتی  لە  بەشێک  هەیە، 
دەوڵەتیـــان وەرگرتـــووە و جۆرێـــک لـــە 
دەدات  یارمەتییان  کە  هەیە  ڕێکخســـتنیان 
گەشـــە بکەن و خۆیان بەئاســـانی لەگەڵ 
قۆناغـــە جیـــاوازەکان بگونجێنـــن ‘’)کنێر 
نەتەوانەی  ئـــەو  بەڵام  عەبدوڵـــا،٢٠١٧(9. 
نەبـــوون بـــە خـــاوەن دەوڵەتێـــک و ئەو 
دەوڵەتێک  چوارچێـــوەی  خراونه   نەتەوانەی 
کە نەتەوەیەکی نامۆ و دژ تێیدا باڵادەســـتە، 
بۆ مانەوە بەگشـــتی و پەیداکردنی سروشتی 

بەتایبەتی، ئەرکی قورســـتریان  دامەزراوەیی 
لەســـەر شـــانە. ئـــەم لێکۆڵـــەرە کوردە 
‘’نەتـــەوە بێ دەوڵەتـــەکان  نووســـیویەتی: 
پێویســـتیان بـــە ڕێکخســـتن هەیـــە بۆ 
ئـــەوەی بتوانـــن بەرگەی ئەو شـــەپۆلانە 
لاوازکردنیان  ئاراســـتەى  بـــە  کـــە  بگرن 
پێشـــوو(.   )ســـەرچاوەی  دەجووڵێنـــەوە’’ 
دەتوانین لـــە کۆی ئەم باســـە  ئەم ئاکامە 
لەدایکبوونی  پڕۆســـەی  لـــە  وەربگریـــن: 
سەدەی  ســـەرەتای  نەتەوەکانی   – دەوڵەت 
ئەگەرچی  هەبوون  وا  نەتەوەی  بیســـتەمدا، 
بەپێـــی هێندێک لـــە پێناســـەکان نەتەوە 
نەیانهێشـــت  یان  نەیانتوانی  بـــەڵام  بوون، 
ببـــن بـــە خـــاوەن دەوڵەتـــی نەتەوەییی 
خۆیان. کـــورد نموونەی ئـــەو نەتەوانە بوو. 
هێندێـــک نەتەوەش دروســـت کـــران کە 
نەتەوەی خەیاڵی بـــوون، کۆمەڵە خەڵکێکی 
پێکهاتوو لـــە ئێتنیک و نەتـــەوەی جیاواز 
بوون، بـــەڵام بەو هۆیەوە کـــە بە حوکمی 
و  زلهێزەکان  ویســـتی  بەپێی  یـــان  مێژوو 
براوەکانی شـــەڕی جیهانـــی، کەوتبوونە نێو 
جوگرافیایەکـــی سیاســـیی دیاریکراو، ناوی 
نەتەوەیان لەســـەر دانـــرا. وەک موهتەدی 
‘’پێکهاتنـــی زۆرێک لە دەوڵەت- وتوویەتی: 
یان  ئاوێتەبـــوون  بەرهەمـــی  نەتـــەوەکان 
لەلایەن  ئـــەوان  زۆرەملیی  جیابوونـــەوەی 
دەســـەڵاتە بیانی و کۆلۆنیالیســـتەکانەوەیە، 
نەک ئەوەی بەرهەمـــی یەکگرتنی مێژوویی 
کۆمەڵگەیانە  ئەم  سروشـــتیی  گەشـــەی  و 
ئەگـــەر   .٢٠٢١(١٠ )موهتـــەدی،  بێـــت’’ 
فاکتەرەکانـــی خاکـــی هاوبـــەش، مێژوو و 
هاوبەش  کولتـــووری  هاوبەش،  ڕابـــردووی 
و لە هەمـــووی ئەمانە گرنگتر وشـــیاری و 
پێوەر،  بکەینە  تاکەکان  نەتەوەییی  ویســـتی 
کـــورد نەتەوەیەکـــی تـــەواوە. نەتەوەیەکە 
و  کراوە  پارچەپارچـــە  نیشـــتمانەکەی  کە 
خراوەتە  خاکەکـــەی  لە  پارچەیـــەک  هەر 
ســـەر دەوڵەت -نەتەوەیـــەک. داگیرکەرانی 

سیســـتەمی  تەنانـــەت  و  خاکەکـــەی 
لـــەوەی خاکەکەی  ڕێگرن  نێودەوڵەتیـــش 
بخاتـــەوە ســـەریەک و دەوڵـــەت نەتەوەی 
خـــۆی دابمەزرێنێـــت. نەک هـــەر وەک 
نەتەوەیەک ســـەیری ناکـــەن و بە قەوم و 
بچووکتر لە قەومیش نـــاوی دێنن، تەنانەت 
دەوڵەت-نەتەوە  ئـــەو  چوارچێـــوەی  لـــە 
داسەپاوانەشـــدا کە بەبێ ویست و ئارەزووی 
کـــورد پێـــک هاتـــوون، ســـەرەتاییترین 
مافـــە نەتەوەیی یەکانـــی پـــێ ڕەوا نابینن.
پێگەیەکـــی  هەبوونـــی  ١-٤-پێویســـتیی 

دەســـتووری -نەتەوەیـــی:
چەمکێکـــی  بێ دەوڵـــەت”  “نەتـــەوەی   
ناســـراوی ئەم ســـەردەمەیە. ئـــەم چەمکە 
بۆ ئـــەو خەڵکانە بـــەکار دەهێنرێت کە زۆر 
لـــە تایبەتمەندییەکانی نەتەوەیـــان تێدایە، 
نموونە خـــاوەن ســـەرزەوی و مێژووی  بە 
تایبـــەت بـــە خۆیانـــن، لـــە ڕووی زمان 
و کولتـــوورەوە لـــە خەڵکانـــی دەوروبەری 
خۆیان  گرنگتر  لەمانـــەش  جیاوازن،  خۆیان 
جیاوازن  نەتەوەیەکـــی  کە  وایـــە  باوەڕیان 
و پێشـــێنەی خەبـــات بۆ دروســـتکردنی 
کیانـــی سیاســـی و نەتەوەیی یـــان هەیە و 
هەتا ئێســـتاش لەســـەری بەردەوامن، بەڵام 
لەگـــەڵ هەمووی ئەمانەشـــدا هـــەروا لە 
ســـەربەخۆییی وڵات و هەبوونـــی دەوڵەتی 
تایبـــەت بـــە خۆیـــان بێبـــەش ماونەوە. 
نەتـــەوەی کـــورد، گەورەتریـــن نەتەوەی 
بێ دەوڵـــەت و بەرچاوتریـــن نموونەی ئەم 
جـــۆرە نەتەوانە لە هەمـــوو جیهاندایە. ئەم 
نەتەوەیە بۆ پاراســـتنی ناسنامەی نەتەوەییی 
خۆی و بەرگریلێکردن و پێشخســـتنی لەنێو 
هـــەر یەک لـــەو دەوڵـــەت- نەتەوانەدا کە 
دابەش  خۆیانـــدا  بەســـەر  کوردســـتانیان 
کردووە، پێویســـتە پێگەیەکی دەســـتووریی 
بەجۆرێک  هەبێـــت،  خـــۆی  بە  تایبـــەت 
و  نیشـــتمان  لەســـەر  بتوانێت  کە هـــەم 
بەڕێوە  خـــۆی  خـــۆی،  ســـەرزەوییەکەی 

بەخۆی  تایبـــەت  پشـــکی  بەرێـــت، هەم 
سیاســـیی  دەســـەڵاتی  ناوەندەکانی  لەنێو 
دەوڵـــەت -نەتەوەکانی ئێســـتادا هەبێت و 
لـــەم ڕێگایەشـــەوە پارێزگاری لـــە پێگەی 
بکات.  بەخۆی  تایبەت  سیاســـی-نەتەوەییی 
نەتەوەییی  دەســـتووری-  پێگەیەکی  بوونی 
تایبەت بە کـــورد یان هـــەر پێکهاتەیەکی 
نەتەوەییـــی بندەســـت لە نێو ئێـــران یان 
لەنێـــو دەوڵەت-نەتەوەکانـــی دیکەی ناوچە 
ئەمەش پشـــک هەبوون و  و شانبەشـــانی 
بەشـــداربوونی ئەو نەتەوانە لـــە ناوەندەکانی 
جگە  -نەتەوەکانـــدا،  دەوڵەت  دەســـەڵاتی 
لەوەی کۆتایـــی بە حاشـــاکردن لە فرەیی 
نەتەوەیـــی و زمانی لەو وڵاتانـــەدا دێنێت، 
بـــە ڕوودا دەکاتەوە بۆ ئەوەی  دەروویەکیان 
دەســـەڵاتی سیاســـی، چی دیکـــە ناوەند 
و دامـــەزراوەی سیاســـی، بەڕێوەبـــەری و 
سەردەست  ناســـنامەی  لەسەر  یاســـادانان 
و تاقـــە پێکهاتەیـــەک تاپـــۆ نـــەکات و 
جومگەکانـــی دەســـەڵات بۆ ســـڕینەوەی 
ناســـنامەکانی دیکە و یەکســـانکردن بەکار 
ئەوتۆدا  هەلومەرجێکـــی  لـــە  نەهێنێـــت. 
و  فێرکـــردن  و  پـــەروەردە  سیســـتەمی 
دیاریکردنی سیاســـەت و پانـــی زمانیش، 
دروســـتکردنی  لە خزمـــەت  دیکـــە  چی 
و  هـــەڵاواردن  و  نەتەوەیەکـــی خەیاڵـــی 
پەراوێزخســـتن و ســـڕینەوەی نەتـــەوە تا 
ئێستا بندەست و پشـــتگوێخراوەکاندا نابێت.

2 پێناســـە و کورتەمێژووی سیاسەت 
زمانی: پلانی  و 

٢-١- سیاسەتی زمانی:
جۆراوجۆری  پێناســـەی  چەمکی”سیاسەت” 
بـــۆ کـــراوە. زۆر لـــە پێناســـەکان لەوەدا 
یـــەک دەگرنـــەوە کـــە سیاســـەت بـــە 
بەدەستەوەگرتن  بۆ  هەوڵەکان  ســـەرجەمی 
دەگوترێت.  دەســـەڵات  پاراســـتنی  یـــان 
‘’سیاســـەت بە واتا گشـــتییەکەی بە هەر 

ســـتراتیژی و تاکتیک و ڕێگا و شـــێوازێک 
بۆ باشـــتر بەڕێوەبردنی کاروبارێک چ کەسی 
و  چ گشـــتی دەگوترێـــت، بـــەڵام بە واتا 
تایبەتەکەی سیاســـەت بریتییـــە لەو مێتۆد 
و شـــێوازانەی بەڕێوەبردن کە پێوەندییان بە 
)آشوری،٢١٢:١٣9٤(١١.  هەبێت’’  دەوڵەتەوە 
پێوەندیی  سیاســـەت  بوارانەی  ئـــەو  دیارە 
بەوانەوە هەیە زۆرن بۆیـــە بۆ لێکهەڵاواردن 
بەگوێرەی  سیاســـەتەکان،  ناســـینەوەی  و 
دەبرێت  ناویـــان  پێوەندیـــدارەکان  بـــوارە 
سیاســـەتی  ئابـــووری،  سیاســـەتی  وەک 
سیاســـەتی  نێوخۆیی،  سیاســـەتی  دەرەوە، 
پەروەردەیـــی، سیاســـەتی کولتـــووری و... 
هتـــد. یەکێکیش لەو بوارانە کە سیاســـەت 
پێوەندیـــی بەوانـــەوە هەیە، بـــواری زمانە.
لەسەر پێشـــینە و مێژووی سیاسەتی زمانی 
بۆچوونێک  هـــەن.  جیاواز  بۆچوونـــی  دوو 
مێژووەکـــەی دەگەڕێنێتەوە بـــۆ زۆر کۆن. 
لە کتێبی “ســـفر پیدایـــش”دا هاتووە کە 
لەســـەر  ناودانان  ئەرکی  ئـــادەم  حەزرەتی 
گیاندارانـــی باغـــی عەدەنی گرتە ئەســـتۆ. 
هەروەهـــا هاتـــووە کە خودا لـــە ڕووبەڕوو 
بوونـــەوە لەگەڵ دانیشـــتووانی بابلدا زمانی 
ئەو قەومـــەی تێک دا و ئەمـــری کرد کە 
فرەزمانـــی لەنێو ئەو قەومـــەدا پەرە بگرێت. 
“سیاســـەتی  کتێبی  لـــە  “سپۆلســـکی”، 
زمانی”دا، ئـــەم نموونانـــەی وەک بەڵگەی 
هێناوەتەوە  زمانـــی”  کۆنبوونی”سیاســـەتی 
‘’بـــە هیچ جـــۆر بابەتێکی  و وتوویەتـــی: 
نوێ نییە’’ )اسپالســـکی، ٥:١٣9١(١٢، بەڵام 
ســـەرەڕای بوونی بۆچوونی لەم چەشـــنە بە 
بـــڕوای زۆر لـــە خاوەنڕایان و شـــارەزایانی 
سیاســـەتی زمانـــی و مێژووەکەی، چەمکی 
“سیاســـەتی زمانی” چەمکێکی تا ڕادەیەک 
 ، اسپالســـکی)١٦:١٣9١(  خـــودی  نوێیە. 
نووســـیویەتی: ‘’یەکەمین کتێب کە زاراوەی 
سیاســـەتی زمانـــی تێدا بـــەکار هێندراوە، 
)قازی،١٧:٢٠٢٢(١٣.  ســـیبۆلێرۆیە”  کتێبی 

هەر ئەوەش کـــە یەکەم کتێـــب بەم ناوە 
لە نیوەی یەکەمی ســـەدەی بیســـتدا باو 
بووەوە و پێشـــتر ئەم چەمکە لە نووســـیندا 
نوێبوونی  بۆ  بەڵگەیە  دەرنەخســـتووە،  خۆی 
ڕاســـتییەش  بـــەو  ئامـــاژە  چەمکەکـــە. 
پێویســـتە کە ئەم چەمکـــە زۆر جار بەهەڵە 
لەگـــەڵ “پانی زمانی” کـــە ئەویش وەک 
سیاســـەتی زمانـــی چەمکێکـــی نوێیە، بە 
ئەم  دیـــارە  هێنـــراون.  بەکار  واتـــا  یەک 
بۆچوونە ڕاســـت نییە و لەنێوان سیاســـەتی 
ئەگەرچی  زمانـــی  پاندانانـــی  و  زمانـــی 
بـــەڵام جیاوازی  پێوەندییەکـــی چڕ هەیە، 
‘’سیاســـەتی زمانی مەبەســـت و  هەیـــە. 
داڕشتنی  چۆنیەتیی  بەســـەر  زاڵ  بیرۆکەی 
پانداڕێژیی زمانیدایـــە و پانداڕێژیی زمانی 
بـــۆ جێبەجێکردنی  پانێکـــی کردارییـــە 
قـــازی،٢٠:٢٠٢٢(١٤.  زمانی’’)  سیاســـەتی 
لەڕاســـتیدا پانی زمانی بۆخۆی بەشـــێکە 
زمانی.  سیاســـەتی  جێبەجێکردنـــی  لـــە 
سیاســـەتی زمانـــی ئەگەر پانـــی زمانی 
لەپشـــت نەبێـــت ئامانجەکانـــی نایەنەدی. 
ئاراستە  سیاســـەتێک  ئەگەر  زمانیش  پانی 
و ڕێنوینیـــی نـــەکات، بەرەو ئاســـۆیەکی 
ناڕوون هەنـــگاو دەنێت و دەســـتکەوتێکی 
تەواوکەری  دووانە  ئـــەم  نابێت،  دیاریکراوی 
زمانییە،  یەکتـــرن. هەرچـــی سیاســـەتی 
لایەنـــی تیۆریی هەیە، بـــەڵام پانی زمانی 
بەکردەیـــی کردنی ئەو سیاســـەتەیە کە لە 
پشـــتیەتی. بە گوتەی “بالـــدۆف” ‘’پان و 
دوای جەنگی  لە ســـاڵانی  زمانی  سیاسەتی 
دووەمـــی جیهانیدا هاتنە ئـــاراوە. هەڵبەت 
لە  پراکتیکییەکانیان  و  فەلســـەفی  ڕەگـــە 
ناپلیۆن  ســـەردەمی  بـــۆ  ڕۆژاوا  وڵاتانـــی 
لە فەرەنســـا دەگەڕێتـــەوە، بۆ ئـــەو کاتە 
دەگەڕێتـــەوە کـــە ناپلیۆن هەســـتی بەوە 
بەڕێوەبردنی  بـــۆ  یەکگرتووی  زمانێکی  کرد 
 Baldauf, 2012:(پێویســـتە’’١٥ ســـوپا 
نۆزدەیـــەم  ســـەدەی  کۆتاییـــی   .  )203

و ســـەرەتای ســـەدەی بیســـتەم کاتێک 
بیرمەندانـــی زمانەوانـــی بـــە دوای ئامرازە 
تێگەیشـــتن  بۆ  چەمکدارەکانـــدا دەگەڕان، 
دەوڵەتی  دامەزراندنـــی  بوونی  شـــەرعی  و 
ڕۆشـــنبیرییە گەورەیە  پڕۆژە  ئەو  نەتەوەیی، 
بە بایەخـــەوە دەرکەوت و گەشـــەی کرد. 
بەرفرەیە،  بوارێکـــی  زمانـــی  سیاســـەتی 
و  بیرکردنەوە  هـــەم  هـــاوکات  ئاوێنەیەکە 
ڕوانینـــی وڵاتێـــک و کۆمەڵێکـــی لەبارەی 
زمانەکانـــی تێـــدا دەخوێنینـــەوە، هـــەم 
هەوڵـــەکان و کـــردەوە و دژکردەوەکانـــی 
پێوەندیـــدار بـــەو ڕوانینانـــە. لێکۆڵـــەری 
کـــورد “قازی” پێـــی وایە: ‘’سیاســـەت و 
کردەوە  لـــەو  بریتییە  زمانی  پانداڕێژیـــی 
دەستانقەســـتانەی کە لەلایـــەن حکومەت، 
پێکهاتـــە  و  تـــاک  ناوەنـــد،  ڕێکخـــراو، 
کۆمەڵایەتییـــەکان بـــۆ کاریگـــەری دانان 
لەســـەر ڕەفتاری زمانی تـــاک و کۆمەڵگە 
بەڕێـــوە دەچێـــت، کردەوەگەلێـــک کـــە 
بـــە مەبەســـتی پەرەپێدان، ســـەپاندن یا 
ئینسانییەکان  گرووپە  شوناســـی  سڕینەوەی 
ئەنجـــام دەدرێـــت کە لەســـەر دەســـتی 
زمان ڕوو دەدات’’ )قـــازی،٢٣:٢٠٢٢(١٦. بە 
پێوەندییانەی  ئـــەو  کۆی  دیکە  دەربڕینێکی  
ژیـــان و زمان لێک گـــرێ دەدەن، کاکڵەی 
سیاســـەتی زمانـــی پێک دێنـــن. “لوییس 
بە  زمانـــی  کالفـــی” سیاســـەتی  جـــان 
کە  دەزانێت  ڕێگایانـــە  ئـــەو  ســـەرتاپای 
لـــە بـــواری پێوەندییەکانی نێـــوان زمان 
و ژیان لـــە وڵاتێکـــدا بـــەکار دەهێنرێن 
دەبینیـــن  وەک  )کالفـــی،١٥٢:٢٠١٢(١٧. 
پێناســـەی جیاواز بـــۆ سیاســـەتی زمانی 
ناوەرۆکێکی  لـــە  هەموویان  بـــەڵام  کراوە، 
گشـــتیدا کۆک و هاوڕان کە بـــەم جۆرەیە: 
داڕشـــتنی  لە  بریتییە  زمانی  ‘’سیاســـەتی 
بەڕێوەبردنـــی  چۆنیەتیـــی  بنەماکانـــی 
زمـــان یان زمانـــەکان لە ڕێـــگای پێدانی 
لە  یاســـایی  و  دەســـتووری  پێگەیەکـــی 

وڵاتـــدا بـــە ئامانجـــی چارەســـەرکردنی 
کێشـــەکانی زمـــان لـــە کۆمەڵگەیەکـــی 
دیاریکـــراودا. بەپێـــی جۆری سیســـتەمی 
سیاســـیی  ئایدیۆلۆژیـــای  و  حوکمڕانـــی 
دەســـەڵات لە وڵاتدا، پێگـــەی زمانەکانیش 
)سلێمان،١٧٣:٢٠٢١(١٨.  دەگــــۆڕێــــت’’ 
 ئـــەو پێناســـانەی لەبـــارەی سیاســـەتی 
و  فۆرمۆڵەکردن  لـــە  ئەگەر  زمانییەوە هەن، 
هەبێت  جیاوازییان  وشەکانیشـــدا  دەربڕینی 
لـــە ناوەرۆکدا لێکـــدوور نین. سیاســـەتی 
زمانـــی لـــە ڕووی تیۆرییـــەوە هەڵگـــری 
سپۆلســـکی،  تایبەتمەندییەکـــە.  چەنـــد 
تیۆریـــی سیاســـەتی زمانی بـــە هەڵگر و 
خاوەنـــی چـــوار تایبەتمەندیـــی بنەڕەتی 
زانیوە. یەکەمین تایبەتمەندی، دابەشـــبوونی 
بواردایە کە  سیاسەتی زمانی بە سەر ســـێ 
بریتین لە: ئەلـــف( بەکارهێنانە زمانییەکان، 
ب(بـــاوەڕ و ئایدۆلۆژییە زمانییەکان و ج( ئەو 
سیاســـەت و پانـــە وردانەی لـــە خزمەت 
چاکســـازیی ڕێوشـــوێن و ئایدۆلۆژیاکانـــی 
)اسپالســـکی،٥٥:١٣9١(١9.  کۆمەڵێکـــدان 
ڕوانگەی  لە  بنەڕەتی  تایبەتمەندیـــی  دووەم 
سیاســـەتی  کە  ئەوەیـــە  سپۆلســـکییەوە 
زمانی هـــەر تەنیـــا زارە دیارەکانی زمانێک 
ناگرێتـــەوە، بەڵکو پێوەندیی بە ســـەرجەم 
زمانەوە  ئاســـتەکانی  هەموو  پێکهاتەکانـــی 
ڕێنـــووس،  دەنگســـازی،  وەک  هەیـــە، 
وشەسازی، ڕێزمان، شـــێواز؛ هەروەها زمانی 
بەد، زمانـــی ڕەگەزپەرســـتانە، زمانی دزێو، 
زمانی دروســـت و... هتد. شـــێوەزارەکانیش 
دەگرێتەوە. ســـێیەم تایبەتمەندیی بنەڕەتیی 
سیاســـەتی زمانـــی، پانتایـــی و گۆڕەپانی 
 .)٥٦ پێشوو:  )ســـەرچاوەی  کارپێکردنیەتی 
ژێرکاریگەریی سیاســـەتێکی زمانی  ناوچەی 
نـــەک هـــەر جڤاتێکـــی زارەکـــی، بەڵکو 
جڤاتێـــک بـــە هەمـــوو ڕەهەندەکانیەوەیە. 
سپۆلســـکی لـــەم بارەیەوە نووســـیویەتی: 
دەتوانێت  زمانی  ‘’قەڵەمڕەوی سیاســـەتێکی 

گرووپ یـــا جڤاتێکـــی ئایینی، سیاســـی 
بیت  دەستنیشـــانکراو  کۆمەڵایەتیـــی  یان 
دەســـتەیەکی  بنەماڵەیەک،  دەکرێـــت  کە 
کار،  شـــوێنی  گەڕەکێـــک،  وەرزشـــی، 
یـــا  وڵاتێـــک  شـــارێک،  ڕێکخراوێـــک، 
فیدراســـیۆنێکی ناوچەیـــی بێـــت. چوارەم 
سیاســـەتی  تیۆریی  بنەڕەتیی  تایبەتمەندیی 
زمانی ڕۆڵگێـــڕان و کارابوونی لە ژینگەیەکی 
پێوەندیی  زنجیرەیـــەک  کـــە  خۆجێییدایە 
هۆکارە  و  گـــۆڕاوەکان  توخمـــەکان،  ئاڵۆز، 
پێکەوەی  خۆجێییەکان  نازمانییـــە  و  زمانی 
گرێ داون. زۆر جـــار خۆگونجاندنی لەگەڵ 
وەهـــا ژینگەیەکدا لەگەڵ کێشـــە و گرفت 
)سەرچاوەی  دەبێتەوە’’  بەرەوڕوو  شـــکان  و 
پێشـــوو:٥٧-٥٦(. خاڵێـــک کـــە جێگەی 
هەڵوێســـتە لەســـەرکردن لـــە ناوهێنان و 
کە  تایبەتمەندییانەدا  ئـــەم  شـــیکردنەوەی 
گونجان  پێـــداون،  ئامـــاژەی  سپۆلســـکی 
زمانـــی  سیاســـەتێکی  نەگونجانـــی  و 
لەگـــەڵ ژینگەکەیدایـــە. زمانناســـی کورد 
هاوشێوەی  بۆچوونێکی  شێخولئیســـامیش 
‘’سیاســـەت و پانی  سپۆلســـکی هەیـــە: 
زمانیـــی بـــاش ئەوەیە کە بە بەشـــداریی 
خەڵـــک دادەڕێژرێـــت، بـــە شـــێنەیی و 
و  پێداچوونەوە  دەخرێـــت،  وەگـــەڕ  لێزانی 
هەڵســـەنگاندنی بەردەوامـــی بـــۆ دەکرێت 
پڕۆســـەی  بە  پێویستیشـــدا  لە کاتـــی  و 
بەردەوامی چاکســـازی و ڕێفۆرمدا دەڕوات’’ 
ئەمـــەش  )شێخولئیســـامی،١٨:٢٠٢٣(٢٠. 
لەگەڵ  زمانییـــەکان  پاندانانە  گرنگە کـــە 
ناوەرۆکی سیاســـەتە زمانییەکـــەدا گونجاو 
لە  دەکرێت  زمانـــی  سیاســـەتێکی  بـــن. 
نێوەرۆکـــدا لەگەڵ ژینگە، یـــا ئەو وڵات و 
جڤاتەی سیاســـەتەکەی بۆ دانـــراوە گونجاو 
بێت، بەڵام ئەو پانانـــەی بۆ جێبەجێکردنی 
سیاســـەتەکە داڕێژراون، لەوانەیە زانســـتی 
زانســـتی  پانەکانیش  ئەگەر  تەنانەت  نەبن. 
بـــن، بەڵام ئەوانـــەی جێبەجێـــی دەکەن 

و  ئەزموون  و  لێوەشـــاوەیی  مەرجێـــک  بە 
توانایی پێویســـتیان بـــۆ ڕاییکردنی نەبێت، 
ئاکامـــی جێبەجێکردنەکـــە نەخـــوازراو و 
نەرێنـــی دەبێت و بەم جۆرە لـــە ئەنجامدا 
ســـەرنەکەوتنەکەی بە مل سیاســـەتەکەدا 
گەورە  گرفتـــی  و  کێشـــە  دەشـــکێتەوە. 
ڕووبـــەڕووی سیاســـەتێکی  کاتـــە  ئـــەو 
لەگەڵ  ناوەرۆکەکە  کـــە  دەبێتـــەوە  زمانی 
جێبەجێکردنەکەیدا  ژینگەی  ڕاســـتییەکانی 
نەگونجێـــت. لـــە بارێکی ئەوتـــۆدا ئەگەر 
وردترین پانەکانیش دابڕێژین و پســـپۆرانی 
کارامـــە و لێهاتوویـــش بخەینـــە خزمەت 
لە  هەرچەند  سیاســـەتەکە  جێبەجێکردنی، 
کورتخایەنیشـــدا ڕووبەڕووی کێشە نەبێتەوە، 
لـــە درێژخایەندا خۆی دەبێتە ســـەرچاوەی 
کێشـــەی گەورە. هەر بۆ وێنـــە لە وڵات و 
جڤاتێکی فرەزمان، سیاســـەتێکی زمانی کە 
ئامانجەکەی پەراوێزخســـتن و ســـڕینەوەی 
تاکە  زاڵکردنـــی  پێنـــاوی  لـــە  زمانەکان 
زمانێکدا بێت، ئەو سیاســـەتە قەیرانخوڵقێن 
دەبێـــت، قەیرانەکەش تەنیـــا داوێنی زمانە 
پەراوێزخراوەکان ناگرێتەوە، بەڵکو کێشـــەی 

دەکەوێتەوە.  لێ  سیاســـی 
٢-٢-پانی زمانی:

پانـــی زمانـــی بـــووە بـــە ئاوەڵدووانەی 
سیاســـەتی زمانـــی. بەزۆری ئـــەم چەمکە 
تەنانەت  دێت،  زمانیدا  دوای سیاســـەتی  بە 
ئەگەر لەگەڵ چەمکی سیاســـەتی زمانیشدا 
نەیـــەت، یەکەم شـــتە کە بە بیســـتن و 
بە  زمانی  سیاســـەتی  چەمکـــی  دیتنـــی 
بیرماندا دێت. هۆی ئـــەم لێکگرێدراوییەیان 
بـــۆ ئەمـــە دەگەڕێتـــەوە کە سیاســـەتی 
زمانـــی بێ پانـــی زمانی ناگاتـــە ئەنجام 
و پانـــی زمانیـــش بێ سیاســـەتی زمانی، 
دەبێتـــە توێکڵێکـــی بـــێ کاکڵ. پاندانان 
ســـەرچاوەکان  لە  ســـوودوەرگرتن  واتـــە 
کۆنتڕۆڵکراو.  و  بـــە جۆرێکـــی وشـــیارانە 
پاندانانـــە کۆمەڵایەتییـــەکان کە پاندانانی 

لە  نموونەیەکـــن  یەکێکیانـــە،  زمانیـــش 
بۆ  خاوەنبیر  هـــۆی کەســـانی  بە  بڕیاردان 
ئێرانی،  لێکۆڵەری  کێشـــەیەک.  چارەسەریی 
‘’بناغـــەی پاندانانی  ئەفخەمـــی پێی وایە: 
زمانـــی لەســـەر چاولێکردنـــی زمان وەک 
دادەمەزرێت.  کۆمەڵایەتی  ســـەرچاوەیەکی 
گرنگیی ئەو ســـەرچاوەیەش دەگەڕێتەوە بۆ 
ڕۆڵ و بایەخـــی لە دروســـتکردنی پێوەندی 
و ناســـنامە لـــە کۆمەڵێکی دیاریکـــراودا’’ 
چەمکی  )ئەفخەمی،9:١٣٨٤(٢١.سەرهەڵدانی 
ســـاڵی  بۆ  زمانی”دەگەڕێتەوە  “سیاســـەتی 
)١9٤٥(ی زایینـــی. ‘’چەمکـــی “پاندانانی 
زمانی”یـــش لـــە کۆتایی یەکانـــی دەیەی 
هۆی  بـــە  دیاریکراویـــش  بـــە  )١9٥٠(و 
ناوی”  لەژێر  وتارێکـــدا  لـــە  “هاوگێن”ەوە 
دیالێکت، زمان، نەتەوە” بۆ چارەســـەرکردنی 
ئاریشـــە و گرفتەکانـــی بـــەردەم زمان لە 
)حەمەئەمین  هاتـــووە’’  بەکار  نۆروێژ  وڵاتی 

و کەریـــم،١١:٢٠١٧(٢٢. 
 دەیـــەی)١99٠( بـــە وەرچەرخانێـــک لە 
زمانەوانیـــی  لێکۆڵینەوەکانـــی  مێـــژووی 
کارەکیـــدا دەژمێردرێـــت. بـــە بۆچوونـــی 
بـــوون  ڕێخۆشـــکەر  ڕووداو  دوو  “داوەری”، 
بـــۆ دروســـتبوونی هەلومەرجێکـــی ئەوتۆ: 
“”یەکـــەم، پەرەگرتنـــی بێ وێنـــەی زمانی 
ئینگلیـــزی و دنیاداگیرکردنی لـــە درێژەی 
هاوکاتبوونی  دووەم،  بەجیهانیبوونـــدا.  ڕەوتی 
هاتنەگۆڕ و باوبوونـــەوەی هزری ڕەخنەگرانە 
و پۆســـتمودێرن’’. “داوەری” لـــەم بارەیەوە 
‘’ئەم دووانە بوارێکـــی لەباریان  وتوویەتـــی: 
بـــۆ چڕبوونەوەی ســـەرنجەکان و وردبوونەوە 
لەبارەی چەمکی سیاســـەتی زمانی ڕەخساند. 
لـــە ئاکامـــی ئـــەو هەلومەرجـــەدا بواری 
سیاســـەت و بەرنامەڕێژیی زمـــان، بووژانەوە 
بەرینبوونەوەیـــان بەخۆوە  بەهێزبـــوون و  و 
دیـــت’’ ) داوەری ،٨:١٣99(٢٣. بـــە گوتەی 
ئەفخەمی، زۆرتر سیاســـەتمەداران ڕۆڵیان لە 
دەستنیشـــانکردنی ئامانجەکانی پانی زمانیدا 

هەیە و پســـپۆڕانیش ئەرکـــی ئامادەکردنی 
دوای  پســـپۆڕان،  ئەســـتۆ.  دەگرنە  پانەکە 
لەبەرچاوگرتنـــی ئەو ســـەرچاوانەی مەزەندە 
ئەو  بەکارهێنانی  دەکرێـــن، چەندوچۆنیـــی 
ســـەرچاوانە لە خزمەت ئامانجی پەرەپێداندا 
لەســـەری  کاتێـــک  و  هەڵدەســـەنگێنن 
تەکنیکەکانی  و  ئامـــراز  کەوتـــن،  ڕێـــک 
دوایە  دەکـــەن.  دیـــاری  جێبەجێکردنـــی 
یاســـادانەران ئەم قۆناغانە پەســـەند دەکەن 
و بـــۆ جێبەجێکـــردن دەیدەنـــە دەســـت 
دەوڵەت)ئەفخەمـــی،9:١٣٨٤(٢٤. پانی زمانی، 
چەندین بنەمای بەیەکـــەوە گرێدراوی وەک 
زنجیرەی هەیـــە کە ئـــەو بنەمایانە هەنگاو 
بـــە هەنگاو پێـــڕەو دەکرێن تـــا وەکو ببنە 
باشـــترین چارەسەر بۆ کێشـــەکانی بەردەم 
زمـــان لـــە کۆمەڵگـــەدا. “حەمەئەمین” و 
لێکۆڵینەوەی  لـــە  “کەریـــم”)١٣:٢٠١٧(٢٥ 
هاوبەشـــی خۆیانـــدا ئـــەم قۆناغانەیان بەم 
جۆرە دەستنیشـــان کردووە:’’ ١-کێشـــە و 
گرفت کە تێیدا کێشـــەی بـــەردەم زمان یا 
٢-خاوەن  دەکرێت،  دەستنیشـــان  زمانەکان 
بڕیار )دەســـەڵات( لەم قۆناغـــەدا حکومەت 
و دەزگا پێوەندیـــدارەکان، بڕیارەکە جێبەجێ 
دەکـــەن و ئەرکی چاوەدێریکـــردن و گۆڕین 
و باشـــترکردنی زمانیان دەکەوێتە ئەســـتۆ، 
قۆناغەدا  لـــەم  ٣-جێگرەوەکان)بەدیلەکان(، 
لـــە ڕێـــگای هەڵســـەنگاندن و تاقیکردنەوە 
یان وەرگرتنی ڕای پســـپۆڕان و شارەزایانەوە، 
شـــوێنگرەوە و ڕێگاچارە گونجـــاوەکان پۆل 
پـــۆل دەکرێـــن. ٤- هەڵســـەنگاندن، لەم 
پێوەرێکی  بەپێـــی  جێگـــرەوەکان  قۆناغەدا 
زانســـتی و گونجـــاو، هەڵدەســـەنگێندرێن 
و تاقـــی دەکرێنـــەوە. ٥-پێڕەوکـــردن، کە 
پانەکە  جێبەجێکردنـــی  قۆناغـــی  ئەمەش 
دیـــارە  دەگرێتـــەوە’’.  بەڕێوەبردنـــی  و 
پێویســـتی  زمانی،  پانی  جێبەجێکردنـــی 
بـــە هـــاوکاری و بەشـــداریی کۆمەڵێـــک 
زانســـت و بـــواری دیکەش هەیـــە، چونکە 

لەلایـــەک لەگـــەڵ زمانناســـی و لەلایەکی 
دیکەوە لەگەڵ کۆمەڵناســـی لە پێوەندیدایە، 
هـــاوکات پێوەندیی بە لقـــە جۆراوجۆرەکانی 
بەرنامەڕێژی و زانســـتی سیاسەتیشەوە هەیە. 

٢-٣- ڕەهەندەکانی سیاسەتی زمانی:
سیاسـەتە زمانییەکان بە شـێوەیەکی گشـتی، 
یـان ئاشـکران یـان شـاراوە. بـۆ ناسـینەوەی 
سیاسـەتە ئاشکراکان، ئاسـانترین ڕێگە ئەوەیە 
بەیاننامـەی  شـێوەی  بـە  سیاسـەتانەی  لـەو 
فەرمـی لـە بەڵگەنامەکانـی وڵاتێکـدا بەرچـاو 
دەکـەون، ورد بینـەوە. بـۆ وێنـە لەوانەیـە ئەو 
لـە  یاسـایی  ماددەیەکـی  وەک  سیاسـەتانە 
دەسـتووری وڵاتـدا یـان یاسـاکانی پێوەندیدار 
دەوڵـەت  بەڵگەنامەیەکـی  یـان  زمـان،  بـە 
یـان لـە ڕێنمایی یـە کارگێڕییەکانـدا خۆیـان 
بنوێنـن. بـە گوتـەی سپۆلسـکی لـە ئێسـتادا 
)١٢٥( وڵاتـی جیهـان لە دەسـتووری خۆیاندا 
زمانییـان  سیاسـەتی  لـە  جۆریـک  باسـی 
کـردووە و نزیکـەی )١٠٠( وڵاتـی جیهانیـش 
لـە سـوودەکانی بەکارهێنانی یـەک یان چەند 
زمانـی نەتەوەیی و فەرمی دواون. دەسـتووری 
زمانـی  وەک  زمانێکیـان  تاکـە  وڵات   )٧٨(
نەتەوەیـی یـان زمانـی فەرمیـی خۆیـان نـاو 
بردووە )اسپالسـکی، ١٦:١٣9١(٢٦ . شـیفمەن 
زمانیـدا،  سیاسـەتی  پێناسـەکردنی  لـە 
سیاسـەتی بە شـێوەیەکی گشتی بە ڕێگایەکی 
یـان  چەنـد  لەنێـو  کـە  زانیـوە  دیاریکـراو 
چەندیـن ڕێـگای دیکەدا هەڵبژێـردراوە و پێی 
وایـە ئـەم سیاسـەتە دوو دیـوی هەیـە، دیوی 
ئاشـکرا و دیـوی شـاراوە )ئەردەکانـی،١٣٨٨ 
:١٠٣(٢٧. بەگوێـرەی جۆراوجۆریـی زمان لەنێو 
کۆمـەڵ و چۆنیەتیـی بەرەوڕووبوونـەوەی ئـەو 
زمانییـەکان،  لەگـەڵ جۆراوجۆرییـە  کۆمەڵـە 
سیاسـەتی زمانیـی جۆراوجۆر هەن. شـیفمەن 
چەشـن  ئـەم  خۆیـدا  پۆلێنبەندییەکـەی  لـە 
و جۆرانـەی سیاسـەتی زمانـی نـاو بـردوون: 
‘’پەرەپێدەرانە، مەیدانپێدان، یەکسـانیخوازانە، 
ژینگـەی  سـنوورداربوونی  سـنووردارکردن، 

و  شـاراوە  نافەرمـی،  فەرمـی،  بەکارهێنـان، 
ئاشکرا’’ )قورەیشی و هاوکاران،١٢٧:١٣9١(٢٨ 
بوارەکانـی پانداڕێژیـی زمانیـش جۆراوجۆرن. 
“قـازی” سـێ بواری بـۆ پانداڕێژیـی زمان ناو 
‘’بـواری چالاکییەکانـی پانداڕێژیی  بـردوون: 
زمـان بە سـەرنجدان بـە کێشـە و گرفتەکانی 
بـەردەم زمانـەکان، دابـەش دەبنە سـەر سـێ 
بـوار کـە بریتیـن لـە: ١- پانداڕێژیـی پێگـە، 
پانداڕێژیـی   -٣ و  جەسـتە  ٢-پانداڕێژیـی 

فێرکاریـی زمـان’’ )قـازی، ٢٠٢٠:١9(٢9.  
و  بوار  پۆلێنکردنـــی  دیکـــەی  جۆرێکـــی 
جۆرەکانـــی پانـــی زمانی هەیـــە کە لە 
پانداڕێژیی  بە ســـەر  دابەشکردنیان  جیاتی 
جەســـتە، پانداڕێژیی پێگـــە و پانداڕێژیی 
فێرکاریـــی زمان، بە ســـەر پانـــی پێگە 
دەکات.  دابەشیان  دەســـتەجەمعی  پانی  و 
“ناوخـــۆش” لەبارەی ئـــەم دوو جۆرە پانە 
‘’پانی پێگە، پرســـتێژی زمان یا  وتوویەتی: 
زارێک لـــە کۆمەڵ دەردەخـــات، ئەم جۆرە 
پانـــە لـــە هەڵبژاردنی بەراییـــی زمانێک 
ئەرکێکی  چەنـــد  پڕۆســـەکە  دەکۆڵێتەوە. 
هەیـــە وەک گۆڕینی ئەرکـــی زمانێک یان 
مافی  دیاریکردنی  هەروەها  زمانێک،  شـــێوە 
خەڵـــک لە بەکارهێنانی ئـــەو زمانە یان ئەو 
زارەدا. ئـــەم جۆرە پانەی زمان، دوو ســـێ 
بیرۆکـــە دەورووژێنێت و مەبەســـت لە هەر 
پایەی زمانە. پانی  یەکەیان دروســـتکردنی 
دەستەجەمعی پەیوەســـتە بە )هەڵبژاردن( و 
کۆدکردنـــی بنەماکان لە نووســـینی ڕێزمان 
ئەم  زمان،  ڕێنووسی  ســـتانداردکردنی  بە  و 
جـــۆرە پانە هەوڵ دەدات پـــەرە بە زارێکی 
زمان بـــدات یـــان زمانێک بە ســـتاندارد 
بـــکات’’ )ناوخـــۆش، ٢٨:٢٠١٠(٣٠. زۆرێک 
لـــەو لێکۆڵینەوانەی تایبەتـــن بە چییەتیی 
پانـــی زمانـــی، ئاماژەیان بـــەوە داوە کە 
“ڕوانگـــەی زمانی” و وشـــیاریی زمانی”ی 
خەڵک، ڕۆڵێکی گرنگیـــان لە جێبەجێبوون 

و ســـەرکەوتنی ئەو پانەدا هەیە. ئەفخەمی 
وتوویەتی هـــەر جـــۆرە پاندانانێکی زمان 
دەبێـــت بەگوێـــرەی ڕوانینەکانـــی خەڵک 
بێـــت. ناوبراو پشتبەســـتوو بـــە بۆچوونی 
‘’یەکێک  “مـــەک نامـــارا” پێـــی وایـــە: 
لـــە هـــۆکارە کاریگەرەکانی ســـەرکەوتوو 
نەبوونـــی پاندانانێکی زمانـــی، بە جۆرێکی 
نادروســـت پێناســـە و دەستنیشـــانکردنی 
ئامانجـــە درێژخایـــەن و کورتخایەنەکانە’’)
بە  گرنگیدان  ئـــەم  ئەفخەمی،١٢:١٣٨٤(٣١. 
سەرچاوە  ڕاســـتییەوە  لەم  خەڵک  ڕوانگەی 
دەگرێـــت کە هەموو یان بەشـــێکی زۆر لە 
پێوەندییان  زمانییـــەکان  پانە  ئامانجەکانی 
بـــەو خەڵکەوە هەیـــە کە زمانەکـــە بەکار 
ئـــەوان پێشـــوازیی لێ  ئەگەر  دەهێنـــن. 
هەبێت،  دژیـــان  هەڵوێســـتێکی  و  نەکەن 
بـــە جێگەی ئـــەوەی ببن بـــە فاکتەرێکی 
یارمەتیدەر، دەبن بە کۆســـپ لەسەر ڕێگای 
ئامانجی  جێبەجێبوونـــی، بـــەڵام ئەگـــەر 
پانســـازییەکە لە بازنەی هەستی نەتەوەیی 
خۆیاندا  نیشتماندۆســـتیی  بیروبـــاوەڕی  و 
ببینن، پێشوازی و پشـــتیوانیی لێ دەکەن، 
تەنانەت لـــە ڕووی دارایـــی و دابینکردنی 
دەکەن.  هاوکاریی  پێداویستییەکانیشـــیەوە 
ڕەزامەنـــدی و ڕووی خـــۆش نیشـــاندانی 
ناوەنـــدە ئەکادیمییەکان، زانکـــۆکان، پارتە 
سیاســـییەکان، هەروەها ڕۆژنامـــە و میدیا 
گرنگە کە  بارەیـــەوە  لەم  شـــوێندانەرەکان 
ئەو ناوەند و دامەزراوانە کاریگەرییان لەســـەر 
ڕۆشـــنبیری  زانســـتی،  فکری،  پەروەردەی 
و کۆمەڵایەتیـــی تاکـــەکان هەیـــە. ئەگەر 
ئەوانە پشـــتی پانـــە زمانییەکـــە نەگرن 
و لەگەڵیـــدا نەبـــن، پانەکـــە ڕووبەڕووی 
دەبێتـــەوە.   کارشـــکێنی  و  بەرهەڵســـت 

ئایدۆلۆژیای  و  سیاســـی  ئامانجـــی 
: ا نید ما ز

وەک  ئایدۆلۆژیـــا،  چەمکـــی  بنەچـــەی 
چەندیـــن چەمکـــی دیکـــەی بـــاو لـــە 
جیهانـــی هـــزر و فەلســـەفە و ئەدەبیاتی 
لەو  دەگەڕێتـــەوە.  یۆنـــان  بۆ  سیاســـیدا، 
چەمکانەیـــە كۆمەڵێـــك مانـــای جیاوازی 
وەرگرتـــووە. مەبەســـت لـــە ئایدۆلۆژیـــا 
کۆمەڵێـــک بـــاوەڕ و بۆچوونـــی جێگرتوو 
لـــە پانتاییـــی کۆمەڵایەتی و سیاســـیدایە 
کە تاک یا گـــرووپ دەکرێـــت هەیانبێت. 

٣-١- ئایدۆلۆژیای زمانی:
ئایدۆلۆژیا بۆ  هەندێـــك بیرمەند چەمكـــی 
ئایدۆلۆژیا  دەگەڕێننـــەوە.  نۆزدە  ســـەدەی 
و  پۆزەتیڤ  وەک چەمكێكـــی  هەیـــە  جار 
جاریـــش هەیە بە ناحـــەز و نیگەتیڤ بەكار 
پێشـــینە  لەبارەی  محەمەد  ســـمکۆ  دێت. 
و جـــۆری بەکارهێنانـــی ئـــەم چەمکە لە 
ڕابـــردوودا نووســـیویەتی: ‘’ماركس لەكاتی 
بـــەكاری هێنـــاوە وەكو  لاوێتیـــدا كـــە 
تیۆرێـــك و وەكـــو واتایەكـــی دزێـــو كە 
ئاڵمانی دەگرێت  ئایدۆلۆژیـــای  لـــە  ڕەخنە 
و مەبەستیشـــی لە “كانـــت” و “هیگڵ” و 
“فیوربـــاخ” و “فیختە” بـــووە. بەڵام “جۆرج 
لـــۆكاچ” و “تیـــری ئیگلتۆن” پێیـــان وایە 
ئایدۆلۆژیـــا چەمكێكـــی قووڵـــی فكری و 
دیالكتیكییـــە و “ئانتۆنیـــۆ گرامشـــی”یش 
بـــە هەمان شـــێوە بە چەمكێكـــی گرنگی 
)محەمەد، ٢٠٠9:٢٦9(٣٢.  تەماشـــا دەکات” 
زمـــان و ئایدۆلۆژیـــا، پێوەندییەکـــی چڕ و 
چەنـــد لایەنەیان هەیە. سیاســـەتی وڵاتان 
و دەســـەڵاتە جۆراوجـــۆرەکان لـــە بواری 
جیاوازدا، بـــەزۆری لەژێـــر کاریگەریی ئەو 
سیاســـی  سیســـتەمی  کە  ئایدۆلۆژیانەدان 
و بناغـــەی دەســـەڵاتی ئەوانـــی لەســـەر 
دامـــەزراوە. ئایدۆلۆژیـــا دەبێتـــە ڕێنوێن و 
ڕێنیشـــاندەری وڵاتان لە سیاســـەتدانان و 
پانداڕێژییان لە بـــواری جیاوازدا. بەتایبەتی 

دامـــەزراوە پەروەردەیـــی و کولتوورییەکانی 
ناچار دەکرێن لە دانانی نەخشـــەڕێگا  وڵات 
پانەکانیانـــدا،  و  بەرنامـــە  ناوەرۆکـــی  و 
بگەڕێنەوە ســـەر ســـەرچاوەی ئایدۆلۆژیای 
حوکمڕانـــی. سیســـتەمی  و  دەســـەڵات 
سیاســـەتی زمانیـــی وڵاتـــان یـــەک لەو 
ئایدۆلۆژیا، جڵەویان دەگرێت  گۆڕەپانانەیە کە 
و ڕوانینی خۆی بەســـەریاندا دەســـەپێنێت. 
لەلایەکی  دیکەوە زمـــان مەیدانی ملمانێی 
ئایدۆلۆژیـــاکان و وێککەوتنی بیـــر و باوەڕ 
ئایدۆلۆژیایـــش  جیاوازەکانـــە.  ڕوانینـــە  و 
وەک  سیاســـەت و ئاییـــن و کولتـــوور و 
زۆر چەمـــک و دیـــاردەی  دیکـــەی ژیانی 
کۆمەڵایەتی لـــە زماندا بوونـــی هەیە و بە 
ڕێـــگای زماندا بوونی خۆی دەســـەلمێنێت. 
لەنێوان سیاســـەتی زمانـــی، ئامانجەکان و 
پاڵنەرەکانـــی پاندانانی زمانـــی و ئایدۆلۆژیا 
سیاســـییەکاندا پێوەندییەکـــی بەهێز هەیە 
لێکهەڵاواردنیـــان  کاتـــەکان  زۆربـــەی  و 
دژوارە. جگـــە لەو ئایدۆلۆژیا سیاســـییانەی 
سیاسی  دەســـەڵاتی  و  حکومەت  سەرخانی 
پێـــک دێنـــن و ســـێبەر دەخەنە ســـەر 
سیاســـەت و پانداڕێژیـــی دامـــودەزگا و 
ئایدۆلۆژیای  کۆمەڵێـــک  دامەزراوەکانیـــان، 
زمانـــی هەن کـــە ڕاســـتەوخۆ پێوەندییان 
هەیە. زمانییەوە  پاندانانی  و  سیاســـەت  بە 
 ئایدۆلۆژیـــای زمانـــی چییە؟ هـــەروا کە 
ئایدۆلۆژیـــای ئایینی، سیاســـی، ڕەگەزی و 
زمانیش  ئایدۆلۆژیای  هەیـــە،  دیکەمان  هی 
ناســـراو و جێگرتووە.  هەیـــە و چەمکێکی 
قەمەری و حەســـەنزادە لەســـەر پێناسەی 
بە  )پشتبەســـتوو  زمانییەکان،  ئایدۆلۆژیـــا 
‘’ئایدۆلۆژیا  شـــوهامی ٢٠٠٦( دەنووســـن: 
زمانییـــەکان باوەڕی خەڵک بـــە زمانەکان 
پێشـــان دەدەن. ناتوانین ئەم بوارە بەڕوونی 
دەوڵەت  سیاســـییەکانی  ئایدۆلۆژیـــا  لـــە 
لە  ئـــەم جۆرە  بەگوێرەی  بکەینـــەوە.  جیا 
ئایدۆلۆژیاکان، زمانـــەکان لەگەڵ نەتەوەکان 

یەکســـانن و بە نیشـــانە ســـەرەکییەکانی 
دەژمێردرێـــن.  نەتەوەیـــی  ناســـنامەی 
ئەم  ســـەر  دەپەڕژێتە  زمانی  ئایدۆلۆژیـــای 
پرســـە کە زمان چـــۆن بـــەکار بهێنرێت 
و فێربـــوون و فێرکردنی زمانـــەکان بە چ 
شـــێوەیەک بێت’’. هەر ئـــەو دوو لێکۆڵەرە 
لـــە زمانی ســـەرچاوەی پێشـــوووە دەڵێن: 
‘’ئایدۆلۆژیـــا زمانییـــەکان دەتوانـــن ببنە 
ئامـــرازی ئایدۆلۆژیا سیاســـی و دینییەکان 
و ببـــن بە چەقی شـــەڕە سیاســـییەکان’’ 
حەســـەنزادە،١٦٥:١٣٨9(٣٣.  و  )قەمـــەری 
ئایدۆلۆژیـــای زمانی لقێکـــی لێکۆڵینەوەیی 
تـــا ڕادەیەک نوێیـــە. ئەم لقە لـــە هەناوی 
کە  قســـەکردن  ئەتنۆگرافیی  قوتابخانـــەی 
کولتوورییەکانی  چەمکە  لەســـەر  پێداگریی 
زمـــان دەکرد، لـــە دەیەکانی شێســـت و 
حەفتای زایینیدا ســـەری هەڵدا. ‘’لە دەیەی 
لێکۆڵەری سەر  زایینی، چەندین  هەشـــتای 
بـــەم قوتابخانەیـــە، لێکۆڵینەوەکانی خۆیان 
بـــۆ پێوەندیی نێـــوان زمان و دەســـەڵات 
و ئابووریـــی سیاســـی تەرخان کـــرد. لەو 
لەگەشـــە  ڕوو  هۆگرییەکـــی  ســـەردەمدا 
بـــۆ بەدواداچوونـــی ئەو پرســـە هەبوو کە 
سیاســـەت و کارلێکی کۆمەڵایەتی چۆن کار 
بنیاتی  تایبەتمەندییەکانی  ســـەر  دەکەنـــە 
.٣٢)Judith T. Irvine: 2020(”زمـــان
هـــەر  وەک  زمانیـــش  ئایدۆلۆژیـــای 
بـــە  نییـــە  تایبـــەت  ئایدۆلوژیایـــەک 
تاکەکەســـێک، واتـــە هیـــچ ئایدۆلۆژیایـــەک 
لـــە تاکەکەســـێکدا قەتیـــس نامێنێـــت. 
ئایدۆلۆژیـــا ســـنووری تـــاک تێدەپەڕێنێـــت 
و دەبێتـــە بـــاوەڕی کۆمەڵـــە مرۆڤێـــک. 
شێخولئیســـامی ئایدۆلۆژیـــا زمانییـــەکان 
ـــە دەزانێـــت  ـــەو بیروباوەڕان ـــە دەســـتەیەک ل ب
کـــە هـــەم هاوبەشـــن و هـــەم بـــاو ... 
ـــی و  ـــە هاوبەش ـــە ل ـــەم زمانەوان ـــتی ئ مەبەس
ـــن  ـــەس نی ـــی تاکەک ‘’ه ـــە:  ـــوون ئەوەی ـــاو ب ب
ـــک  ـــک، چینێ ـــە خەڵ ـــتەیەک ل ـــو دەس بەڵک

ـــان  ـــوارەوە، ی ـــی خ ـــان ه ـــت، ی ـــا باڵادەس ج
گرووپێکـــی ئێتنیکـــی بەیەکـــەوە هەیانـــە. 
ـــە  ـــە ک ـــیان ئەوەی ـــە “باو”بوونیش ـــت ل مەبەس
ـــان  ـــەم برەوپەیداکردنەی ـــە و ئ ـــان هەی برەوی
زۆر گرنگـــە، بـــەو واتایـــە کـــە وەک باوەڕێکـــی 
ئاســـایی و سروشـــتییان لـــێ هاتـــووە و 
ــیارەوە  ــر پرسـ ــە ژێـ ــادەن بخرێنـ ــگا نـ ڕێـ
  .٣٥)9٣-9٢  :٢٠٢٢ )شێخولئیســـامی،   ’‘
ئایدۆلۆژییـــە زمانییـــەکان چ ســـەبارەت بـــە 
پلـــە و پایـــەی زمـــان قســـە بکـــەن بـــۆ 
ـــت،  ـــان نەبێ ـــت ی ـــی بێ ـــک فەرم ـــە زمانێ وین
ــەکان  ــەی زمانـ ــە پێکهاتـ ــەبارەت بـ چ سـ
قســـە بکـــەن، گرنگیـــی تایبەتیـــان هەیـــە. 

٣-٢- جۆرەکانی ئایدۆلۆژیای زمانی:
لە هـــەر کۆمـــەڵ و وڵاتێـــک جۆرێک لە 
ئایدۆلۆژیـــای زمانـــی پەســـەندە و برەوی 
هەیـــە و دەوڵـــەت و دەســـەڵاتی زاڵ لەو 
شـــوێنە، بەپێـــی باوەڕیـــان بـــە یەکێک 
لەبەرچاوگرتنی  بـــە  و  ئایدۆلۆژیایانە  لـــەو 
و  خۆیـــان  درێژخایەنـــی  بەرژەوەندیـــی 
زمان  ڕەوشـــی  و  ئێتنیکـــی  پێکهاتـــەی 
لـــە وڵاتەکەیـــان، ئایدۆلۆژیایـــەک دەکەن 
بـــە ســـەرچاوەی سیاســـەت و پاندانانی 
بە  هاوکارانیشـــی  و  قوڕەیشـــی  زمانـــی. 
پشتبەســـتن بە لێکۆڵینـــەوەی کوباروبیاس 
پۆلێنکردنەیـــان  ئـــەم  )٦٣:١9٨٣( هـــەر 
بـــۆ ئایدۆلۆژیـــا زمانییەکان هەیـــە. ئەوان 
ئایدۆلۆژیـــا زمانییەکانیـــان بـــەم جۆرە ناو 
زمانـــەکان،  ١-یەکســـانکردنی  بـــردووە:’’ 
بۆسەر  ٣-گەڕانەوە  زمانی،  ٢-فرەچەشـــنیی 
زمانی  ٤-هەڵبژاردنی  خۆجێییـــەکان،  زمانە 
-١٢٨:١٣9٧ )قوڕەیشـــی،  نێودەوڵەتـــی’’ 
دیکەی  ئایدۆلۆژیایەکـــی   چەنـــد   .١٢٧(٣٦
زمانـــی هـــەن کـــە لـــە هێندێـــک لە 
کراوە،  پـــێ  ئاماژەیـــان  لێکۆڵینەوەکانـــدا 
پەســـەندکردنی  ‘’ئایدۆلۆژیای  نموونـــە  بە 
سیاســـەتی  ئایدۆلۆژیای  نەتەوەیی،  زارێکی 
زمانیـــی  سیاســـەتی  دەســـتوەرنەدان، 

زمانیـــی  سیاســـەتی  و  جیهانگەرایـــی 
کەرتـــی )ســـێکتەری(. جۆرێکـــی  دیکەی 
ئایدۆلۆژیـــا زمانییەکان ئەوانـــەن کە نیازی 
زیندووکردنـــەوەی ئـــەو زمانانەیـــان هەیە 
لەنێو  یـــان خەریکـــن  لەنێـــو چوون  کە 
دەچن’’)میرمکـــری، ٢٠٢١: ١١٢ -١١٤(٣٧. 
بـــە گوێـــرەی  زمانییـــەکان  ئایدۆلۆژیـــا 
و  لەســـەر سیاســـەت  ناوەرۆکیان  و  کاکڵ 
چارەســـەریی  بۆ  دەوڵەتان  نەخشـــەڕێگای 
پرســـی زمان کاریگەرییان هەیـــە. لەوانەیە 
کاکڵ و ناوەرۆکـــی ئایدۆلۆژیـــا زمانییەکە، 
“یەکێتیـــی زمانـــی” واتە “یـــەک وڵات و 
یەک زمـــان” بێت)وەک ئێـــران(. لەبارێکی 
ئەوتـــۆدا، جۆراوجۆرییـــە زمانییـــەکان لە 
پێنـــاوی ئامانجی ئایدۆلۆژیـــا ناوەندییەکەدا 
دەکرێنـــە  تاکەزمانێـــک(  )سەردەســـتیی 
قوربانـــی، بەڵام ئەگـــەر ئایدۆلۆژیای زمانیی 
دەوڵـــەت و دەســـەڵاتی وڵاتەکە، لەســـەر 
“فرەچەشـــنیی زمانی” واتـــە “یەک وڵات و 
ڕێگای  ئـــەوە  بێت،  دامەزرا  زمـــان”  چەند 
بەفەرمیناســـینی زمانەکانی دیکەی وڵات و 
لە  ئێتنیکییەکان  کەمینـــە  زمانی  لەنێویاندا 
جوگرافیـــای دیاریکراوی خۆیانـــدا دەدات.

 
4 سیاسەتی زمانی لە بواری پەروەردەدا: 
٤-١- پێگـــە و گرنگیی زمان لە پڕۆســـەی 

پەروەردەدا:
ڕۆڵـــی بەرچـــاوی زمـــان لە پڕۆســـەی 
پـــەروەردە و خوێندنـــدا ڕووبـــەڕووی ئەم 
پرســـیارەمان دەکاتـــەوە کە ئاخـــۆ زمانی 
ئـــەو  ڕیـــزی  دەکەوێتـــە  پـــەروەردەش 
فاکتەرانـــەی ڕۆڵیـــان لە پێشـــڤەچوون و 
ســـەرکەوتنی پەروەردەدا هەیـــە؟ جێگە و 
پێگـــەی زمانـــی بەکارهاتوو لە پـــەروەردە 
و فێربوونـــدا ڕاســـتەوخۆ لەژێـــر باندۆری 
ئایدۆلۆژیای سیاســـیی وڵاتدایە. ئایدۆلۆژیای 
سیاســـیی دەوڵەتیی وڵاتێـــک هەر چییەک 
بێـــت، ناوەنـــد و دامەزراوەکانـــی دیکەی 

ســـەربە دەوڵەت هەوڵیان ئـــەوە دەبێت ئەم 
دامەزراوەکانیان  ڕێـــگای  لە  ئایدۆلۆژییایـــە 
و  بـــاوەڕ  لـــە  بەشـــێک  بـــە  بکـــەن 
بیرکردنەوەی خەڵک. سیســـتەمی پەروەردە 
و فێرکردن، ئەو شـــوێنەیە کـــە دەوڵەت بۆ 
جێگیرکردنـــی ئایدۆلۆژیا و باوەڕەکانی خۆی 
لەنێـــو تاکەکانی وڵاتدا بەکاریـــان دێنێت. 
پســـپۆڕی بواری پـــەروەردە، مســـتەفازادە 
‘’وڵاتـــان و نەتەوەکانی جیهان  پێی وایـــە: 
ئەو  و  بیرکردنـــەوە  جـــۆری  بەگوێـــرەی 
بڕوایان  سیاســـییەی  و  فەلسەفی  قوتابخانە 
خۆیان  پەروەردەیی یەکانی  ئامانجـــە  پێیانە، 
ئەمەش میتۆد و شێوازی  پێناســـە دەکەن، 
پەروەردەیی یەکانیدا  ئامانجـــە  لـــە  جیاواز 
لێ دەکەوێتـــەوە’’ )مصطفـــی زادە،١٣9٤: 
پەروەردە  دنیابینیی  جیاوازییەکانـــی   .١٣(٣٨
و فێرکردنـــی ئێران لە هەر دوو ســـەردەمی 
شایەتی و کۆماری ئیســـامیدا نموونەیەکی 
دیـــارن بۆ ڕاســـتیی ئەم قســـەیە کە هەر 
ئایدۆلۆژیایەکـــی سیاســـی، جۆرێکی جیاواز 
دەکەوێتەوە.  لـــێ  فێرکردنی  و  پەروەردە  لە 
تەنانـــەت جیاوازیـــی نێـــوان ئایدۆلۆژیای 
جۆری  لە  ســـەردەمە،  دوو  ئەو  سیاســـیی 
هەڵســـوکەوتی دەوڵەتانی ئەو دوو سەردەمە 
بەرانبەر دوو زمانـــی دیاریکراودا  جیـــاوازە 
دەردەکەوێـــت. ڕژێمـــی شـــایەتی کـــە 
دۆســـت و هاوپەیمانی وڵاتانـــی ڕۆژاوا بوو 
و دژایەتییەکی لەگـــەڵ کولتووری ڕۆژاوایی 
نەبوو، بایەخێکـــی تایبەتی دەدا بە فێربوونی 
زمانـــی ئینگلیزی لە سیســـتەمی پەروەردە 
بە  ئەوتۆی  بـــەڵام گرنگییەکی  و خوێندندا، 
کۆماری  کەچـــی  نەدەدا،  عەرەبـــی  زمانی 
ئیســـامیی ئێـــران بـــە هـــۆی زاڵبوونی 
ئایدۆلۆژیـــای دینی بە ســـەریدا ئاســـتی 
زمانی عەرەبیـــی وەک زمانی قورئان و زمانی 
موســـوڵمانەکانی  بەردەنگە  لەگەڵ  پێوەندی 
تا ئاســـتی زمانـــی دووەم لـــە ئێراندا بەرز 
کردووەتـــەوە. چەنـــدی بۆشـــی کـــراوە 

بایـــەخ و گرنگیی فێربـــوون و بەکارهێنانی 
کردووەتەوە.  کـــەم  ئینگلیزیـــی  زمانـــی 
لـە ڕۆژهەڵاتی ناوەڕاسـت و بـە دیاریکراوی لەو 
وڵاتانـەدا کە کوردسـتان بـە سـەریاندا دابەش 
کـراوە، پـەروەردە و فێرکردن و زمانی پەروەردە 
بیسـتەمەوە  سـەدەی  سـەرەتای  لـە  هـەر 
خراونـە خزمەت نەتەوەسـازی و دروسـتکردنی 
دەوڵەت- نەتـەوە. ناسیۆنالیسـتەکانی نەتەوەی 
سەردەسـت لە ڕۆژهەڵاتی نێوەڕاست، یەکێتیی 
زمانیـان کردووە بە گرنگترین پێویسـتییەکانی 
یەکێتیـی مێژوویـی و سـەرزەوی. ئـەم هەوڵـە 
و  پـەروەردە  سیسـتەمی  نوێکردنـەوەی  بـە 
بۆچوونـی  بـە  پێکـرد.  دەسـتی  فێرکـردن 
لێکۆڵـەر هەورامان فەریق، سیسـتمی پەروەردە 
و فێركردنـی مۆدێـرن یەکێک لـە ڕەگەزەكانی 
نەتەوەسـازی و وەك پێویسـتییەكی دەوڵـەت 
نەتـەوەی مۆدێـرن بـوو: ‘’دامەزراندنـی كەرتی 
پـەروەردە و فێركـردن و ناردنـی منـداڵان لـە 
حـەوت سـاڵییەوە بـۆ قوتابخانـە، یەكێكـە لـە 
هـەر  نەتەوەسـازی،  دەوڵـەت  ڕەگەزەكانـی 
ئـەوەی كـە ئەتاتـورك لـە توركیـا، ڕەزا شـا لە 
ئێـران، قەزافـی لـە لیبیـا كردیان’’)هەورامـان 
دەوڵەت-نەتەوانـە  ئـەم  فەریـق،٦٢:٢٠٢١(٣9. 
بـە پێـڕەوی لـەم قسـەیەی میچێـل بیلیـگ 
کە ‘’مەرجی سـەرەکیی سـەپاندنی هەژموونی 
هەژموونـی  سـەپاندنی  جـار  زۆر  نەتەوەیـی، 
لاپـەرەی١١(،  پێشـوو،  )سـەرچاوەی  زمانـە’’ 
شانبەشـانی بەکارهێنانی نێوەرۆکی سیستەمی 
خۆیـان،  هەژمۆنـی  زاڵکردنـی  بـۆ  پـەروەردە 
پـەروەردە  ڕێـگای  لـە  خۆشـیان  زمانەکـەی 
و فێرکردنـەوە، بەسـەر پێکهاتـە نەتەوەیـی و 
زمانییـە جیاوازەکانی وڵاتـدا زاڵ کرد. لە ئێران 
ئـەوە هەر دەسـەڵاتداران نەبـوون کە بەم جۆرە 
قۆڵیان لە نەتەوەسازی و جێگیرکردنی دەوڵەت 
نەتـەوە هەڵماڵی، بەڵکو ڕووناکبیرانی فارسـیش 
لەگەڵیانـدا بوون. “سـلێمانی” و “محەمەدپوور” 
کۆتایی یەکانـی  ‘’هەرلـە  وایـە:  بڕوایـان 
سـەدەی )١9(ەوە، کـە ناسـیۆنالیزمی فـارس 

سـەرەڕای چەندکولتـووری و چەندزمانەبوونـی 
دانیشـتووانی ئێـران خۆی کرد بـە ئایدۆلۆژیای 
دەوڵـەت، ڕووناکبیرانـی فـارس بـە ڕیزکردن و 
خسـتنەڕووی کۆمەڵێک بەڵگەنامـەی مێژوویی 
و کولتـووری، وایانکـرد زمانـی فارسـی وەک 
ناسـنامەیەکی ئەزەلـی و گشـتگیر کـە هەموو 
ئێرانییەکانـی گرتووەتەوە، بناسێنن’’)سـلێمانی 

محەمەدپـوور،١٣٦:٢٠١9(٤٠. و 
ئەتابەکی، پێی وایە دەســـەڵاتداران  لێکۆڵەر 
سەردەســـت  نەتـــەوەی  ڕووناکبیرانـــی  و 
باوەڕەیان وابووە کـــە تەنیا دەوڵەتێکی بەهێز 
لە ناوەنـــد دەتوانێـــت یەکپارچەییی وڵات 
بپارێزێت و ڕەوتی چاکســـازی بەرەوپێشەوە 
ببـــات: ‘’بڕوایـــان وابوو کـــە نوێکردنەوە و 
ئێران،  لـــە  نوێ  دەوڵەتێکی  دامەزراندنـــی 
جیاوازییە  کەمڕەنگکردنەوەی  بە  پێویســـتی 
کولتوورییـــەکان و یەکســـانکردنی ئێتنیکی 
هەیـــە....’’ )تورەج ئەتابەکـــی،٢٠١٣(٤١. لە 
پێشـــمەرجەکانی  ئەمانە  ئەوانەوە،  ڕوانگەی 
وەدیهاتنی دەوڵەت- نەتـــەوە بوون و ئەگەر 
پێی بگـــەن دەتوانـــن یەکپارچەییی وڵات 
نیشـــتمانی خۆیان  بۆ  و جێپێیەک  بپارێزن 
ئەو  یانی  ئەمـــەش  بدۆزنەوە،  لە جیهانـــدا 
کاتـــەی نزیک بە تـــەواوی دانیشـــتووانی 
وڵات لـــە ڕووی بیرکردنـــەوە وەکـــو یەک 

بزانن.  نەتـــەوە  یەک  بە  خۆیان ســـەر 
دەوڵـــەت- نەتـــەوەی ئێـــران، لـــە ڕێـــگای 
پـــەروەردە و فێرکردنـــەوە زمانـــی فارســـیی 
بەئێرانیکردنـــی  زمانـــی  بـــە  کـــردووە 
دانیشـــتووانی وڵات؛ زمانـــی فارســـیی کـــردووە 
ـــوو  ـــتنەوەی هەم ـــۆ لێکبەس ـــک ب ـــە زنجیرێ ب
ـــی  ـــای پانوبەرین ـــو جوگرافی ـــتووانی نێ دانیش
ئێـــران. لـــە ئێـــران جۆرێـــک بیرکردنـــەوە 
ــەر  ــی سـ ــدان و ڕووناکبیرانـ ــو بیرمەنـ لەنێـ
ـــە  ـــت ک ـــتدا دەبینرێ ـــەوەی سەردەس ـــە نەت ب
پێـــی وایـــە زمانـــی فارســـی و ئێرانیبـــوون 
هاوتـــای یەکـــن. شـــاهڕوخ مەســـکوب 
لـــە کتێبـــی “هویـــت ایرانـــی و زبـــان 

فارســـی”دا هـــەوڵ دەدات بیســـەلمێنێت 
کـــە “ئێرانییـــەکان، ئێرانێتیـــی خۆیـــان 
بـــە یارمەتیـــی زمانـــی فارســـی ڕاگرتـــووە 
و ســـەرەڕای بەرباویـــی سیاســـی لـــە 
جۆراوجۆرەکانـــدا،  جوگرافییـــە  یەکـــە 
پێکەوەگرێدراویـــی مێـــژووی نەتەوەییـــی 
ـــۆ  ـــە ســـەردەمێکەوە ب ـــان پاڕاســـتووە و ل خۆی
ســـەردەمێکی دیکەیـــان هێنـــاوە’’ )رجبـــی 
تەرخانکردنـــی  احمدونـــد،٥٨:١٣99(٤٢.  و 
ـــی  ـــی فارس ـــۆ زمان ـــە ب ـــە و پێگەی ـــەم جێگ ئ
ـــی  ـــوارە گرنگەکان ـــەروەردە و ب ـــواری پ ـــە ب ل
ــەردەمی  ــە سـ ــەت بـ ــەر تایبـ ــەدا، هـ دیکـ
ـــە ســـەردەمی  ـــە و ل ـــەوی نیی شـــایەتیی پەهل
ئـــەم  ئێرانیشـــدا  ئیســـامیی  کۆمـــاری 
سیاســـەتە درێـــژەی پـــێ دراوە. زمانـــی 
فارســـی بـــە هـــۆی جێگـــە و پێگەیـــەک 
ـــی  ـــەروەردە و فێرکردن ـــە سیســـتەمی پ کـــە ل
ئێرانـــدا هەیەتـــی، دەرەتانێکـــی بێ وێنـــەی 
ـــەر  ـــە ه ـــوون ل ـــن و دەوڵەمەندب ـــۆ پەرەگرت ب
ڕوویەکـــەوە بـــۆ ڕەخســـاوە و بـــەردەوام 
بـــووە  هـــاوکات  دەکرێـــت.  خزمەتـــی 
بـــە زمانـــی پێناســـەکردن و ناســـاندن 
خۆبەرهەمهێنانـــەوەی  و  جێگیرکـــردن  و 
ناســـیۆنالیزم و ئایدۆلۆژیـــا و ناســـنامەیەکی 
بە”ناســـنامەی  خـــۆی  کـــە  تایبـــەت 
ـــنامەیەک  ـــردووە؛ ناس ـــر ک ـــی” ناودێ نەتەوەی
ــدا،  ــی” بوونـ ــاوی “نەتەوەیـ ــر نـ ــە لەژێـ کـ
ــە  ــی و زمانییـ ــە ئێتنیکـ ــەرجەم پێکهاتـ سـ
ـــز  ـــتووەتە پەراوێ ـــی خس ـــییەکانی ئێران نافارس
ـــێ  ـــان پ ـــیاوی خۆی ـــەی ش ـــە و پێگ و جێگ

ڕەوا نابینێـــت. 
٤-٢- دیاردەکانـــی تاکزمانی و فرەزمانی لە 

پەروەردەدا:
و  جووتزمانـــی  تاکزمانـــی،  چەمکەکانـــی 
بواری  لـــە  بەتایبەتـــی  فرەزمانـــی کـــە 
دەبینـــەوە،  ڕووبەڕوویـــان  پـــەروەردەدا 
وڵاتی  و  کۆمـــەڵ  پێکهاتەی  نیشـــاندەری 
جیـــاواز لـــە ڕووی جۆراوجۆریـــی زمانی و 

هەروەهـــا توانای تاکەکان لـــە بەکارهێنانی 
ڕادەی زمانەکانـــدان. ئـــەم تایبەتمەندییەی 
لەســـەر  فرەزمان  و  فرەنەتـــەوە  وڵاتانـــی 
پرســـی زمانـــی پـــەروەردە کاریگەریـــی 
زۆری هەیـــە کە لـــە درێـــژەدا ئاماژەیان 
پـــێ دەکرێـــت. “پەیوەنـــدی”، کۆمەڵناس 
‘’وڵاتانی  و لێکۆڵـــەری ئێرانی پێی وایـــە: 
جیهان لەســـەریەک لانیکـــەم دوو ڕێبازی 
پەروەردەدا  زمانی  هەڵبژاردنـــی  لە  گرنگیان 
گرتووەتە بـــەر. ڕێبازی یەکـــەم: پەروەردە 
بـــە زمانی دایک کە لەم ڕێبـــازەدا منداڵان 
هـــەر لە ســـەرەتاوە بە زمانـــی دایک وانە 
دەخوێنن.  قوتابخانـــە  لە  جۆراوجـــۆرەکان 
زمانـــی نەتەوەیی یان سەرانســـەری لەپاڵ 
زمانـــی دایک دەخوێندرێـــت و پەروەردە و 
فێرکـــردن بەرەبەرە دەبێتـــە جووتزمانی. لە 
قورســـایی  ناوەندیدا  قۆناغی  دواســـاڵەکانی 
زیاتـــر لە بەرنامـــەی خوێندنـــدا دەدرێت 
بـــە زمانی سەرانســـەری. ڕێبـــازی دووەم: 
خوێندنـــی زمانـــی دایکـــە )پێوەنـــدی، 
٢٠٢٠(٤٣.  لـــە ڕێبـــازی دووەمـــدا زمانی 
نەتەوەیـــی یان زمانی سەرانســـەری، زمانی 
دەبێت  خوێنـــدن  و  پەروەردە  ســـەرەکیی 
و قوتابییـــان لەپـــاڵ زمانـــی فەرمی فێری 
بـــە زمانی  واتە  زمانـــی دایکیان دەبـــن، 
خوێندنەوەی  فێـــری  بەڵکو  ناخوێنن  دایک 
زمانی دایک و نووســـین بـــە زمانی دایک 
دەبن و بە ڕێنـــووس و ڕێزمان و ئەدەبیاتی 
زمانی دایکیان ئاشـــنا دەکرێن. لەم ڕێبازەدا 
بابەتە دەرســـییە جۆراوجـــۆرەکان بە زمانی 
فەرمـــی یـــا سەرانســـەری دەخوێندرێن. 
ئەوتۆش  پـــەروەردەی  مۆدێلی  یـــان  ڕێباز 
هـــەن کە زیاتر لـــە یەک یـــان دوو زمان 
وەردەگیرێت.  لێ  ســـوودیان  پەروەردەدا  لە 
ئـــەم مۆدێلە بە “پـــەروەردەی چەندزمانی” 
یان  “پـــەروەردەی فرەزمانـــی” بەناوبانگە.

٤-٣- تاکزمانی لە پەروەردەدا:
بـــە شـــێوەیەکی ســـەرەکی دوو مۆدێلی 

هەیە:  پەروەردەدا  سیســـتەمی  لە  تاکزمانی 
مۆدێلـــی یەکـــەم، ئەو وڵاتانـــە دەگرێتەوە 
کە دانیشـــتووانیان تەنیا لە یـــەک نەتەوە 
پێـــک هاتوون و تەنیا بە یەک زمان قســـە 
دەکەن )کـــە نموونەی ئەوتۆ لـــە ڕۆژگاری 
ئەمڕۆدا بـــە دەگمەن دەســـت دەکەوێت(، 
لـــەم مۆدێلـــەدا پـــەروەردە و خوێندن بە 
دانیشـــتووانی  هەموو  زمانی  کە  زمانە  یەک 
باشیی  ئاســـایی یە.  شـــتێکی  و  وڵاتەکەیە 
فێرخوازان  کـــە  لەوەدایـــە  مۆدێلـــە  ئەم 
بـــە زمانـــی دایک کـــە هەمـــان زمانی 
نەتەوەیی یانـــە، دەخوێنـــن. لێکۆڵەری کورد 
ئاشـــتی ئەحمەد حەســـەن لەبـــارەی ئەم 
تاکزمانی وتوویەتی:  مۆدێلە لە پـــەروەردەی 
‘’لـــەو جۆرە پەروەردەیـــەدا، تەنها بە زمانی 
شـــێوەیەکی  بە  یـــان  دەخوێنن،  دایـــک 
ســـەرەکی بە زمانی دایـــک دەخوێنن، ئەم 
شێوازە پەســـەندە و لە هیچ سەرچاوەیەکدا 
بە شـــێوەیەکی نەرێنی باس نەکـــراوە، بۆ 
منداڵێکی کورد  پەروەردەکردنـــی  نموونـــە 
بـــە زمانی کـــوردی یـــان پەروەردەکردنی 
ئینگلیزی.  زمانـــی  بە  ئینگلیز  منداڵێکـــی 
باس  ســـەرچاوەکان  هەموو  پێچەوانـــە  بە 
لـــە گرنگیی خوێنـــدن بە زمانـــی دایک 
خوێندن  ســـەرەتای  پۆلەکانی  لە  بەتایبەتی 
دیـــارە  دەکەن’’)حەســـەن،١٠٠:٢٠٢٢(٤٤. 
وڵاتـــان بە هـــۆکاری جۆراوجـــۆر بۆ وێنە 
پێویستیی زانســـتیی سیستەمی پەروەردە و 
خوێندنی بـــاڵا، یان پێویســـتیی پێوەندییە 
سیاســـی و بازرگانییەکانی وڵات بە زمانێکی 
نێودەوڵەتـــی، هەروەها بە هـــۆکاری ئایینی 
بەتایبەتـــی لە وڵاتانی موســـوڵمان، هەر لە 
لە  یا  خوێنـــدن  ســـەرەتایی یەکانی  قۆناغە 
قۆناغەکانـــی دواتردا، فێربوونـــی زمانێک یا 
چەند زمانـــی بیانی دێننە ڕیـــزی بەرنامە 
ئەمەش،  ســـەرەڕای  بەڵام  دەرسییەکانیان، 
زمانـــی فەرمی و ســـەرەکیی پـــەروەردە و 
فێرکـــردن لـــەم مۆدێلەدا، زمانی گشـــتی 

و نەتەوەیـــی ئـــەو وڵاتانەیـــە. منداڵێکیش 
کـــە لـــەم مۆدێلـــەدا دەخوێنێـــت، هەتا 
ئـــەو کاتەی بـــە زمانی خـــۆی دەخوێنێت 
و فێـــری زمانێکـــی دیکـــە نەبـــووە، بە 
دووەم،  مۆدێلی  دەژمێردرێـــت.  “یەکزمانە” 
ئەو وڵاتانـــە دەگرێتەوە کە دانیشـــتووانیان 
لـــە نەتـــەوە و زمانی جیـــاواز و جۆراوجۆر 
بەڵام زمانـــە جۆراوجۆرەکانی  پێک هاتوون، 
لـــە  جێگەیەکیـــان  وڵات،  دانیشـــتووانی 
خوێندن و پـــەروەردەدا نییـــە. بە هۆکاری 
سیاســـی و ئایدۆلۆژیـــا و لەژێـــر نـــاوی 
پێکهێنان و پاراســـتنی ناسنامەی نەتەوەیی 
وەکیـــەک و یەکگرتوویـــی نیشـــتمانی و 
یەکپارچەییـــی وڵاتدا، تەنیـــا یەک زمان لە 
بواری پـــەروەردەدا فەرمییەتی هەیە و پێی 
دەخوێندرێـــت، ئەویش زمانـــی گەورەترین 
پێکهاتەی ئێتنیکیـــی وڵاتەکە یان نەتەوەی 
سەردەســـتە. بەم جۆرە منداڵانی ســـەر بە 
ئێتنیکەکانـــی دیکە و کەمینـــە زمانییەکان 
لـــە خوێندن بـــە زمانی دایک بێبەشـــن. 
ئـــەو منداڵانـــە بـــەو هۆیەوە کـــە زمانی 
قســـەکردن لەنێـــو بنەماڵەیان لـــە زمانی 
خوێنـــدن لـــە قوتابخانە جیـــاوازە، هەر لە 
ســـەرەتای خوێندنەوە، ڕووبەڕووی ئەزموونی 
قوتابخانانەدا  ‘’لـــەم  دەبنـــەوە.  جووتزمانی 
یان  تاکزمانییە،  پـــەروەردەی  سیســـتەمی 
زمانـــی بیانییـــە و ڕێگا نادرێـــت بە زمانی 
دایـــک بخوێندرێـــت. ئـــەم شـــێوازە لە 
پەروەردە بە پەروەردەی تاکزمانی ناســـراوە، 
شـــێوازێکی  ســـەرچاوەکان  لە  زۆر  بەپێی 
ناپەســـەندە و چەندین لێکەوتەی خراپی هـ
ــەیـــە’’)حـــــەســـــەن،١٠٠:٢٠٢٢(٤٥.  
زمانی  بە  لە خوێندن  فێرخوازان  بێبەشـــیی 
دایـــک، لە ڕووی دەروونـــی و پەروەردەیی و 
فێربوونـــەوە بە گوێرەی ئـــەو لێکۆڵینەوانەی 
هەتا ئێســـتا کراون، کاریگەریـــی نەرێنییان 
لەســـەر منداڵانی جووتزمانی هەیە. شـــیان 
عومـــەر حوســـێن گرفتـــە دەروونییەکانی 

ئـــەو منداڵانـــەی زمانـــی خوێندنیـــان لە 
زمانی قســـەکردن لە ماڵەوە جیـــاوازە، بەم 
جـــۆرە ناو بـــردوون:’’ لـــە ناخیانـــدا و لە 
نـــاو کۆمەڵەکەیاندا  لە  ڕووی دەروونییـــەوە 
جۆرێک لە نامۆیی و ناوازەیی و شـــازبوونیان 
تیـــا دەردەکەوێت؛ ئاســـتی تێگەیشـــتن و 
ئەوانەی کە  بـــۆ  بیرورووژاندنـــی خوێندکار 
ســـفرە’’.  ناخوێنن،  دایکیـــان  زمانـــی  بە 
ترســـناکیی  ناوبراو:  لێکۆڵینەوەی  بەگوێرەی 
پەراوێزخســـتنی زمانی دایـــک بۆ تاک هەر 
لـــەوەدا نییە کـــە داخوراندنـــی زمانەوانی 
لێ  و... هتدی  فەرهەنگـــی  و سســـتبوونی 
دەکەوێتـــەوە، لە هەموو ئەمانە مەترســـیدار 
ئەوەیە کـــە ڕێگە و شـــێواز و چۆنێتیی بیر 
ڕەنگدانەوەی  دەگۆڕێـــت،  بیرکردنـــەوەی  و 
ئەمـــەش لە هەمـــوو بوارەکانیـــدا دەبێت” 
کانگاس  ســـکۆتناب  )حوسێن،٢٠١٦:٦9(٤٦. 
لەم  تاکزمانـــی  پـــەروەردەی  کاریگەریـــی 
جـــۆرە وڵاتانەدا، پەروەردەیـــەک کە بریتییە 
لـــە بێبەشـــیی منـــداڵ لە خوێنـــدن بە 
زمانی دایـــک، ئەوەندە بە گـــەورە و زیانبار 
دەبینێـــت کە بـــە ژێنوســـایدی ئێتنیکی 
نـــاوی دەبـــات )کان،٢٠١٨: ٥٠(٤٧. ئـــەو 
زمانانە کە ڕێگای بەشـــداری لـــە پەروەردە 
و فێرکردنیانـــدا پـــێ نادرێـــت، ڕێـــگای 
بووژانەوە و گەشـــەکردن و پێشـــکەوتنیان 
لێ دەگیرێـــت و ڕووبـــەڕووی پەراوێزخران 
ئاخێوەرانیان  لەنێـــو  پێگەیان  دابەزینـــی  و 
دەبنـــەوە. جگـــە لەمـــەش ئەم ســـتەم و 
هەڵاواردنـــە زمانییـــە وەک بـــە کردەوەش 
لە زۆر شـــوێنی جیهـــان دەیبینیـــن بووە 
بە ســـەرچاوەی کێشـــە و ئاڵۆزیی سیاسی. 

٤-٤- جووتزمانی لە پەروەردەدا:
مەبەســـت لـــە جووتزمانی لە سیســـتەمی 
لەپاڵ  کـــە  پەروەردەیەکـــە  پـــەروەردەدا، 
زمانـــی فەرمیـــی وڵات، زمانێکی دیکەش 
لە هەموو یـــان چەند قۆناغی پـــەروەردەدا 
منداڵێکی  دانێین  وای  دەخوێندرێـــت.  پێی 
فارســـیزمان کـــە هاوکات زمانـــی دایک و 

گۆڤارێکی شیکارانەی کۆمەڵایەتی ـ سیاسییە  ژمارە ٧١  ساڵی بیست و شەشەم  پاییز و زستانی ٢٧٢٤ ١٠٨



لەپاڵ  یەکـــن،  وڵاتەکەی  فەرمیـــی  زمانی 
زمانـــی فارســـی بـــە زمانێکـــی دیکە بۆ 
لەم  دەخوێنێت.  ئینگلیـــزی،  زمانـــی  وێنە 
دووەمی  زمانـــی  بە  ئینگلیزییەکە،  بـــارەدا 
لـــە هەرحاڵدا زمانـــی دایک  دادەنرێـــت. 
زمانی یەکەمی مرۆڤە، ئەگـــەر لە قوتابخانە 
زمانی  لـــە  زمانێکـــی دیکە جگـــە  بـــە 
دایک خوێنـــدی، زمانـــی خوێندنەکە پێی 
دەگوترێـــت زمانی دووەم.  لێکۆڵەر ئاشـــتی 
ڕاســـتییە  بەو  ئاماژەی  ئەحمەد حەســـەن 
کـــردووە کە بەهـــۆی زۆریـــی جۆرەکانی 
جووتزمانی، زمانەوانان لەســـەر پێناسەیەکی 
گشـــتگیر بۆ پـــەروەردەی جووتزمانی هاوڕا 
نیـــن. ئەو لێکۆڵـــەرە بۆخـــۆی جووتزمانی 
‘’پەروەردەی  بەم جۆرە پێناســـە کـــردووە: 
پەروەردەکردنی  لـــە  بریتییە  جووتزمانـــی: 
قوتابی بـــە دوو سیســـتەمی زمانی جیاواز 
لـــە سیســـتەمی پـــەروەردەدا، یەکەمیان 
زمانـــی دایکە، دووەمیـــان زمانێکی دیکەیە 
واتە  نەبێـــت،  ئاشـــنا  پـــێ  قوتابی  کـــە 
پـــەروەردەی جووتزمانی بە سیســـتەمێکی 
تێیدا  کە  دەکرێـــت  پێناســـە  پەروەردەیی 
زانیـــاری بـــە دووزمـــان پێشـــکەش بە 
دەکرێت’’)حەسەن،١٠١:٢٠٢٢(٤٨.  قوتابییان 
لێرەدا گرنگە جیاوازیـــی نێوان “پەروەردەی 
جووتزمانی” و “منداڵـــی جووتزمان” بکەین. 
لە  سیســـتەمە  بەو  جووتزمانی،  پەروەردەی 
پـــەروەردە دەگوترێت کە لـــە دوو زمان بۆ 
فێرکـــردن و خوێندن ســـوود وەردەگرێت، 
بـــەڵام منداڵـــی جووتزمان بـــە منداڵێک 
دەگوترێـــت کە زمانـــی ماڵـــەوە و زمانی 
منداڵ  جووتزمانبوونی  جیـــاوازن.  خوێندنی 
ئـــەو واتایـــە ناگەیەنێت کە لـــە قوتابخانە 
بـــە دووزمـــان دەخوێنێت. بـــۆ نموونە لە 
ئێـــران هەموو منداڵە قوتابییە نافارســـەکان 
کە ســـەر بـــە ئێتنیک و زمانـــی جیاوازن، 
ســـەرجەمیان دوو زمانـــەن. ئەمـــەش لە 
کاتێکدایـــە کـــە لـــە قوتابخانـــە تەنیا بە 

یەک زمـــان دەخوێنن کـــە ئەویش زمانی 
دەگوترێت  پێیـــان  بۆیە  کەواتە  فارســـییە. 
لەنێو  قســـەکردن  زمانی  چونکە  جووتزمان، 
بنەماڵـــە و زمانـــی خوێندنیـــان جیاوازە. 
‘’لە ڕاســـتیدا  بۆ ئـــەم جـــۆرە قوتابییانە 
بۆسەر  هەڕەشـــەیەکە  باڵادەســـت،  زمانی 
زمانـــی زگماکیی ئـــەوان و لـــە کۆتاییدا 
دەبێتـــەوە جێگـــرەوەی زمانـــی دایکیان’’ 
)رحمت زهی و شـــجاعی فـــر، ٢٠١٨(٤9. 
بـــە گوێـــرەی ئـــەو بەرنامەیـــە منداڵان 
و  دەرســـییەکان  بابەتە  دەکرێـــن  ئەرکدار 
ناوەرۆکیـــان بـــە زمانی سەردەســـت فێر 
بن. لـــەم ڕوویـــەوە دەتوانیـــن بڵێین کە 
پێوەرەکانـــی خوێندنی  بە  بە ســـەرنجدان 
دوو زمانـــە، ئەم شـــێوەیە لـــە خوێندنی 
جووتزمانیـــدا جێگایەکـــی نییـــە؛ چونکە 
زمانی دووەم  بە  تەنیـــا  بابەتەکانی خوێندن 
زمانـــی سەردەســـت دەخوێندرێن.  یـــان 

٤-٥- پەروەردەی فرەزمانی:
زۆربـــەی وڵاتانـــی جیهان لە ســـەردەمی 
ئێســـتادا بە وڵاتانی چەندزمانە دەژمێردرێن. 
هەیە  ئێســـتادا  ڕۆژگاری  لە  وڵاتێک  کەمتر 
کە دانیشـــتووانی تەنیا بـــە زمانێک بدوێن. 
پشتبەســـتوو  ئێرانی  لێکۆڵەری  ئەلیاســـی، 
بـــە بۆچوونی “لـــی وی” زمانەوانی چینی-
‘’بـــە  نووســـیویەتی:  بریتانیایـــی)٢٠٠٠( 
خەڵکی  یەکی  ســـێ  ئاســـایی  شێوەیەکی 
جیهان واتە لە هەر ســـێ کەس کەســـێک 
بە هۆی پێداویســـتیی پیشەیی و بنەماڵەیی، 
لـــە کاتی ئاســـاییدا دوو زمان یـــان زیاتر 
بۆ قســـەکردن بـــەکار دێنـــن )زەنگەنە و 
هاوکارانـــی، ٧٨:١٣99(٥٠. ئەگەرچی زۆربەی 
وڵاتانـــی جیهـــان بـــە شـــێوەی فەرمی 
‘’لە  بە وڵاتـــی تاکزمانـــی دەژمێردرێـــن، 
زیاتـــر لـــە )٢٠( وڵاتی جیهانـــدا زیاتر لە 
زمانێـــک هەیە، لـــە وڵاتی هیندوســـتان 
زیاتـــر لە ١9زمانـــی فەرمی و لـــە ئەفریقا 
)١١( زمانـــی فەرمی هەیە’’ )ســـەرچاوەی 

پێشـــوو،٧٧(. جۆراوجۆری و فرەیی زمانی و 
کولتووری یەک لـــە تایبەتمەندییەکانی زۆر 
لە وڵاتانی ئەمڕۆی جیهانـــە. زۆر لەو وڵاتانە 
هەوڵیـــان داوە بـــە گرتنەپێشـــی جۆرێک 
کولتووری،  و  کۆمەڵایەتـــی  دادپەروەریـــی 
پێشـــکەوتنی  و  گەشـــە  یارمەتیـــدەری 
وڵاتەکەیان  نێـــو  کەلتوورەکانی  ســـەرجەم 
‘’ فرەیی زمانی  بن. بە گوتـــەی داغچـــی: 
و کولتوورییـــان کردووە بـــە دەرفەتێک بۆ 
و  پێشکەوتنی وڵات  و  پێکهێنانی هاوسەنگی 
ئەو وڵاتانە  و... هتد.  گەشەی گەشـــتوگوزار 
تێکۆشـــاون بە دیاریکـــردن و بەڕێوەبردنی 
بەستێنێکی  زانســـتی،  و  سیاسەتی دروست 
لەبار بۆ پێشـــکەوتنی هەموو ئێتنیکەکان و 
نەتەوەکانـــی نێو وڵاتەکەیـــان پێک بێنن’’ 
ڕابردوودا  ســـاڵانی  لە  )داغچی،٨:٢٠١٢(٥١. 
وڵاتانی  ئیسپانیا،  نوێ،  زولاندی  ئوســـترالیا، 
وەک  فرەزمانییان  و...هتـــد،  ســـکاندیناوی 
و  ناســـاندووە  خۆیان  فەرمیی  سیاســـەتی 
بـــە چـــاوی ســـامانی وڵاتی خۆیـــان لە 
)اومـــود،٦١:٢٠١٦(٥٢.  ڕوانیوە  فرەزمانییان 
 پرســـێکی گرنگ لـــە پێوەنـــدی لەگەڵ  
بوونـــی فرەزمانـــی لـــە هـــەر کۆمەڵ و 
وڵاتێکـــدا، ڕادە و چۆنیەتیـــی مەیدانـــدان 
بەو زمانانـــە لە پەروەردەدایـــە. پەروەردەی 
وڵاتێکی فرەنەتـــەوە و فرەزمـــان ئەو کاتە 
دەتوانێـــت پەروەردەیەکـــی سروشـــتی و 
پەروەردەیەکی  کـــە  بێـــت  دادپەروەرانـــە 
فرەزمانـــی بێت، بەو واتایە کە سیســـتەمی 
جۆراوجۆریی  ڕەنگدانـــەوەی  پـــەروەردەش 
زمانـــی و نەتەوەیـــی ئەو کۆمـــەڵ و وڵاتە 
بێـــت. پـــەروەردەی فرەزمانـــی بریتییە لە 
پەروەردەکردنـــی قوتابی بـــە چەند زمانێک، 
واتە قوتابـــی بە زیاد لە زمانێـــک پەروەردە 
دەکرێت. “ئاشـــتی ئەحمەد حەســـەن” لە 
ڕوونکردنـــەوەی ئەم پێناســـەیەدا وتوویەتی 
‘’ سیســـتەمی وڵاتێک  فرەزمانـــی ئەوەیە: 
فرەزمانی بێت و قوتابییـــان ئازاد بن بە کام 

زمان پێیـــان باش بێت بخوینـــن، هەروەها 
ئەویش  بێت،  تریـــش  واتایەکی  بە  دەکرێت 
ئەوەیە قوتابـــی لە یەک کاتدا بـــە زیاد لە 
دوو زمان پـــەروەردە بکرێت، واتە پەروەردەی 
کە  پەروەردەیی یە  پێواژۆیەکـــی  فرەزمـــان 
جگـــە لە زمانـــی دایک زیاتر لـــە زمانێکی 
بیانـــی فێـــر دەکات و یەکێک لـــە زمانە 
بیانییـــەکان دەکاتـــە زمانـــی فێرکردن بۆ 
تر’’)حەســـەن،١٠٣:٢٠٢٢(٥٣.  بابەتەکانـــی 
لە پـــەروەردەی فرەزمانیدا  خاڵی جەوهەری 
ئەوەیـــە کە بناغەکەی لەســـەر پەروەردە بە 
زمانـــی دایک دامەزرا بێت. تۆڤە ســـکۆتناب 
کانگاس کـــە ئەزموونێکـــی دوور و درێژ و 
دەوڵەمەندی لە بەدواداچـــوون و لێکۆڵینەوە 
لـــە پـــەروەردەی چەندزمانی لـــە وڵاتانی 
جۆراوجـــۆری جیهاندا هەیـــە، گرنگییەکی 
تایبەتـــی داوە بە پێشخســـتنی زمانی دایک 
لـــە پـــەروەردەی فرەزمانیدا. لـــە ڕوانگەی 
ســـکۆتناب کانـــگاس، پەروەردەیەکی چەند 
زمانیـــی دامەزراو لەســـەر بناغـــەی زمانی 
دایـــک کاتێک دەتوانێت ئەنجامێکی باشـــی 
‘’زمانی دایک بۆ ماوەی  لێ بکەوێتەوە کـــە: 
ماوەی  بۆ  بگونجێت  ئەگەر  ســـاڵ)  چەندین 
٨ ســـاڵ( وەک زمانی ســـەرەکیی پەروەردە 
بـــەکار بهێنرێـــت، فێربوونـــی زمانێکـــی 
فەرمیـــش هەر لە ســـەرەتاوە یـــا لانیکەم 
لە پۆلەکانی ســـێیەم، چـــوارەم و پێنجەمی 
خوێندن  وانەیەکـــی  وەکو  ســـەرەتایی یەوە 
بەم  هـــەر  پێبکرێت.  دەســـت  پاڵیـــدا  لە 
جـــۆرە زمانێکی بیانیش هەر لە ســـەرەتاوە 
وەک وانەیەکـــی خوێنـــدن هەبێت’’)کان، 
لـــە  کـــە  ئەنجامێـــک   .٧(٥٤9:٢٠١٨
بە  پێوەندیدار  ســـەرچاوەکانی  خوێندنەوەی 
فرەزمانی دەســـتمان دەکەوێـــت ئەوەیە کە 
کۆمەڵە  دیارەدەیەکی سروشـــتیی  فرەزمانی، 
هەر  ئێســـتایە،  ســـەردەمی  مرۆیی یەکانی 
بۆیـــە ئەگەر ئەم فرەزمانییە لـــە پەروەردەدا 
ناسروشـــتییە. دیارە  ڕەنگدانـــەوەی نەبێت، 

جۆراوجۆری  مۆدێلی  فرەزمانـــی  پەروەردەی 
دەتوانێـــت  مۆدێلێـــک  بـــەڵام  هەیـــە، 
وەڵامدەری ویســـتی نەتەوە بندەســـتەکانی 
ئێـــران، بەتایبەتی دانیشـــتووانی ڕۆژهەڵاتی 
دایک  زمانـــی  کـــە  بێـــت  کوردســـتان 
پـــەروەردە. زمانی ســـەرەکیی  بـــە  بکات 

5 زمـــان و پەروەردە لە پڕۆســـەی 
دەوڵـــەتسازیدا: و  نــەتـــەوەسازی 
زمان و پەروەردە دەکەونە کوێی پڕۆســـەی 
دەوڵەتســـازی و نەتەوەســـازییەوە؟ ئـــەم 
پرســـیارە دەکرێت بە گوێـــرەی جیاوازیی 
دۆخی سیاســـیی دوو جۆر نەتەوە، وەڵامی 
نەتەوەیەکی  یەکـــەم،  جـــۆری  بدەینەوە. 
نییە  یەکدەست  نەتەوەیەکی  کە  سیاســـی 
و لە پێکهاتـــەی ئێتنیکیی جیـــاواز پێک 
هاتـــووە و لە چوارچێوەیەکـــی جوگرافی-
دانپێدانراودا دەژیت  و  دیاریکراو  سیاســـیی 
و خاوەنـــی دەوڵەتی تایبـــەت بە خۆیەتی، 
بۆ نموونـــە وڵاتی ئێران یا ئـــەو وڵاتانەی 
لـــە دوای هەڵوەشـــانەوەی ئیمپراتۆریەتی 
عوســـمانی و کۆتاییهاتنی کۆلۆنیالیزم، هاتنە 
ســـەر نەخشەی سیاســـیی جیهان. جۆری 
دووەم، نەتەوەیەکی بندەســـت کە لە مافی 
دیاریکردنـــی چارەنووس بەدەســـتی خۆی 
بێبەشـــە، خۆی و نیشـــتمانەکەی بە سەر 
چەنـــد وڵات و دەوڵەتدا دابـــەش کراون و 
بەدەستهێنانی  و  بندەســـتی  لە  ڕزگاری  بۆ 
لـــە  خـــۆی  نەتەوەیی یەکانـــی  مافـــە 
خەباتدایـــە، بـــۆ نموونە نەتـــەوەی کورد.
٥-١-زمـــان و پەروەردە لـــەلای دەوڵەت- 

نەتەوەکان:
ئـــەو دەوڵەتانـــەی دەکەونە ئـــەم گرووپە، 
جیـــاوازن. ژمارەیەکیان خاوەن پێشـــینەی 
مێژوویین و تێیدا بۆ ماوەی ســـەدان ساڵ، 
ئێتنیکیی  پێکهاتـــەی  چەندیـــن  یا  چەند 
ئیمپەراتۆرییەک  لـــە چوارچێـــوەی  جیاواز 

یـــا وڵاتێکی گـــەورەدا لەتەنیشـــت یەکتر 
ژیاون. وڵاتـــی ئێران خـــۆی نموونەی ئەم 
جـــۆرە وڵاتانەیە. وڵاتانێکیـــش هەن کە لە 
هەڵوەشانەوەی  دوای  لە  بیســـتەم،  سەدەی 
دوای  یـــا  عوســـمانی،  ئیمپەراتۆرییەتـــی 
کۆتاییهاتنـــی داگیـــرکاری و ئیســـتیعمار 
دروســـت بوون و هاتنە ســـەر نەخشـــەی 
عێراق،  سوریا،  ‘’تورکیا،  جیهان.  سیاســـیی 
لوبنـــان، ئۆردۆن لە ڕۆژهەڵاتی نێوەڕاســـت، 
بەدوای لێکهەڵوەشـــانەوەی ئیمپەراتۆرییەتی 
عوسمانی و لە ســـەرەتای سەدەی بیستەمدا 
هاتنـــە ڕیـــزی وڵاتانـــی ســـەربەخۆ. لە 
تانزانیا، کۆنگۆ،  تونـــس،  ئەفریقاش جەزائیر، 
جیبۆتـــی، گابـــۆن، نایجریـــا، موزامبیک، 
ئانگـــۆلا و چەند وڵاتێکی دیکـــە؛ هەروەها 
لە ئاســـیا دەتوانین هیندوســـتان، فیلیپین، 
بێرما)میانمـــار(، مالیزیـــا، ئەندونێزیـــا ناو 
بەرین کە زۆربەشـــیان لە نێوەڕاســـتەکانی 
بەدەست  ســـەربەخۆییان  ڕابردوودا  سەدەی 
هێنا” ) تاریخ عمومـــی، ١٣٦٧: ٨٣-٨٥(٥٥. 
چۆنیەتیـــی بەکارهێنانی زمـــان و پەروەردە 
لـــەم وڵاتانە، ســـێ جـــۆری جیـــاواز لە 
لە:  بریتین  بووە، کە  لەپشـــت  سیاســـەتی 
و وڵاتە  ئـــەو دەوڵەت  زمانی  ١-هەڵبژاردنی 
ئەوانی  ســـەرزەوییەکەی  کۆلۆنیالیســـتەی 
کردبـــووە کۆلۆنیـــی خۆی بە مەبەســـتی 
بەکارهێنانی  )ویلیمـــا،٢٠٢١(٥٦.  جیـــاواز 
سیســـتەمی پـــەروەردە بـــۆ جێگیرکردن 
و ڕاییکردنـــی ئـــەو ئامانجـــە سیاســـی و 
کولتوورییانەی لەپشـــت ئەو بڕیارە هەبوون؛
باڵادەســـتی  نەتەوەی  زمانی  ٢-زاڵکردنـــی 
وڵات بەســـەر زمانـــی کەمینـــە نەتەوەیی 
و زمانییـــەکان و بەکارهێنانی سیســـتەمی 
پـــەروەردەی وڵات بـــۆ وەک یەک لێکردنی 
و  زمـــان  لـــە ڕووی  دانیشـــتووانی وڵات 
نەتەوەیی یـــەوە؛ ناســـنامەی  و  کولتـــوور 
٣- داننـان بـە جۆراوجۆریـی زمانـەکان و بـە 
فەرمـی ناسـینیان و  بنیاتنانـی پـەروەردە و 

فێرکردنـی چەندزمانـە، هەروەهـا بەکارهێنانی 
و  جێگیرکـردن  بـۆ  پـەروەردە  سیسـتەمی 
پەرەپێدانـی کولتووری پێکەوەژیـان بە هەموو 
جۆراوجۆرییەکانـەوە لـە چوارچێوەی وڵاتێکدا.
هەرچـــی جیاوازیی ئێتنیکـــی و ئایینی لە 
وڵاتێـــک زیاتر بێـــت، نەتەوەســـازی لەو 
پرســـی  چارەســـەرکردنی  و  دژوارتر  وڵاتە 
زمانـــی ئاڵۆزتر دەبێت. ویممەر، ڕووســـیای 
ڕۆمانـــۆف بۆ ئـــەم لایەنـــە بـــە نموونە 
زمانییەکان  کەمینـــە  زۆربەی  کە  دێنێتەوە 
ئۆرتۆدۆکســـی  زۆرینەی  لە  دینی جیـــاواز 
وڵاتی  لە  بـــەڵام  هەبوو،  زمانیان  ڕووســـی 
بوو،  ئاســـانتر  نەتەوەسازی  وەک سویســـرا 
زمانی  لایەنی  هـــەر  جیاوازییەکە  چونکـــە 
هەبوو نـــەک ئایینی” )ویممـــەر،٢٠١9(٥٧. 
ئـــەم دژوارییـــە چەندقات زیاتـــر دەبێت 
لەجیاتـــی  وڵاتێـــک  دەوڵەتـــی  ئەگـــەر 
داننـــان بـــە جۆراوجۆرییـــە ئێتنیکییەکان 
و بەفەرمـــی ناســـینیان و پەســـەندکردنی 
مافـــە زمانییەکانیان، ڕێگای حاشـــالێکردن 
و پەراوێزخســـتنیان بگرێتـــە بـــەر. لـــە 
ئاڵۆزییەکە  وڵاتـــە  جـــۆرە  لـــەم  ڕواڵەتدا 
کەمتـــر دەبێتـــەوە، چونکە بە پێویســـت 
نازانرێت یاســـای تایبەت و هێزی مرۆیی و 
ســـەرمایەی ماددی و میکانیزم و ڕێوشوێنی 
ئاڵـــۆز بـــۆ دابینکـــردن و ڕاییکردنی ماف 
و بەرپرســـیارەتییە زمانییـــەکان تەرخـــان 
بکـــەن، بـــەڵام ئەزموونـــی وڵاتانـــی لەم 
لەوەی  چەشـــنە ســـەلماندوویانە کە جگە 
ماوەیەکـــی  لـــە  بندەســـتەکان  زمانـــە 
درێژخایەنـــدا لـــەم ســـۆنگەیەوە زیانـــی 
جۆراوجۆریـــان پێگەیشـــتووە، ئاســـایش و 
یەکپارچەییـــی ئـــەو وڵاتانـــە و یەکێتی و 
هاوپێوەندیـــی خەڵکەکەشـــیان ڕووبەڕووی 
بوونەوتەوە.  نێوخۆیـــی  کێشـــەی جیددیی 
پـــەروەردە  و  زمـــان  ٥-٢-بەکارهێنانـــی 

بێ دەوڵەتەکانـــەوە: نەتـــەوە  لەلایـــەن 
نەتـــەوەی کـــورد کـــە نیشـــتمانەکەی بەســـەر 

ـــراوە،  ـــەش ک ـــەوەدا داب ـــەت- نەت ـــوار دەوڵ چ
ـــازی  ـــەی دەوڵەتس ـــت پڕۆس ـــک دەتوانێ کاتێ
ـــۆی  ـــی خ ـــی نەتەوەی ـــەر و دەوڵەت ـــە ب بگرێت
دروســـت بـــکات کـــە هەمـــوو بەشـــەکانی 
نیشـــتمانەکەی یـــا لانیکـــەم یەکێـــک 
لـــە بەشـــەکانی لـــە داگیرکـــراوی ڕزگار 
کردبێـــت. پڕۆســـەی دەوڵەتســـازی لەســـەر 
ـــی  ـــۆی دەوڵەتێک ـــراو و بەه ـــی دیاریک خاکێک
دانپێدانـــراو و لەنێـــو خەڵکێـــک کـــە کەوتوونـــە 
ــنوورەکانی ئـــەو خاکـــە  چوارچێـــوەی سـ
جێبەجـــێ دەکرێـــت، بـــەڵام نەتەوەســـازی 
ــش  ــی نەتەوەییـ ــی دەوڵەتێکـ ــێ هەبوونـ بـ
دەگونجێـــت، بـــەو مەرجـــەی لـــە نێویانـــدا 
ــی،  ــیاریی زمانـ ــی، وشـ ــیاریی نەتەوەیـ وشـ
خەبـــات  و  تێکۆشـــان  و  خۆڕێکخســـتن 
بـــۆ پاراســـتنی ناســـنامە و بەدەســـتهێنانی 
ـــی و زمانییەکانیـــان هەبێـــت  مافـــە نەتەوەی
و بـــۆ بەدەســـتهێنانی مافـــی دیاریکردنـــی 
ـــەو  ـــەن. ئ ـــات بک ـــان خەب ـــی خۆی چارەنووس
ــک  ــاوەن دەوڵەتێـ ــە خـ ــەی نەبوونـ نەتەوانـ
ــوەی  ــه  چوارچێـ ــەی خراونـ ــەو نەتەوانـ و ئـ
وڵاتێـــک کـــە دەوڵـــەت و دەســـەڵات لـــە 
ــەک  ــتدایە، نـ ــەوەی سەردەسـ ــی نەتـ پاوانـ
هـــەر ڕێـــگای ئەوەیـــان پـــێ نادرێـــت 
لـــە داڕشـــتن و دیاریکردنـــی سیاســـەتە 
پەروەردەیـــی و زمانییەکانـــی وڵاتەکـــەدا 
بەشـــدار بـــن، بەڵکـــو ڕووبـــەڕووی ســـڕینەوەی 
ـــەوە. سیســـتەمی  ـــوژی دەبن ـــنامە و زمانک ناس
پـــەروەردەی وڵاتیـــش لـــە خزمـــەت ئـــەو 
ــە.  ــڕینەوە و هەڵاواردنەدایـ ــەرکوت و سـ سـ
وتـــەی  بـــە  بێ دەوڵەتـــەکان  نەتـــەوە 
ئیبراهیـــم  هۆگـــر  کـــورد  لێکۆڵـــەری 
بـــۆ مانـــەوە بەگشـــتی و پەیداکردنـــی 
بەتایبەتـــی:’’  دامەزراوەیـــی  سروشـــتی 
ـــەوان  ـــانە، ئ ـــەر ش ـــتریان لەس ـــی قورس ئەرک
ــۆ  ــە، بـ ــتن هەیـ ــە ڕێکخسـ ــتیان بـ پێویسـ
ئـــەوەی بتوانـــن بەرگـــەی ئـــەو شـــەپۆڵانە 
بگـــرن کـــە بـــە ئاراســـتەى لاوازکردنیـــان 

دەجووڵێنـــەوە’’ )ئیبراهیـــم، ٢٠١٧(٥٨.  
فەیلەســـووفی کانادایی “کیملیکا” ڕوانینێکی 
ڕەخنەگرانـــەی بـــۆ نەتەوەســـازیی ئـــەو 
نەتەوەسازی  پڕۆســـەی  کە  هەیە  دەوڵەتانە 
“زۆرایەتـــی” جێبەجێ  بەهـــۆی  لەوانـــدا 
دەکرێـــت و بـــەرەو پێشـــەوە دەبرێت. ئەو 
پێی وایـــە دادپەروەریـــی ئێتنیکی و زمانی 
لـــەم پڕۆســـەیەدا پێشـــێل دەکرێت، هەر 
بـــە هـــۆی دابینکردن و  بۆیە پێویســـتە 
کەمایەتییەکان  مافـــی  دەســـتەبەرکردنی 
پێـــش بـــەو نادادپەروەرییـــە بگیرێـــت: 
لـــەو  بریتیـــن  کەمایەتـــی  ‘’مافەکانـــی 
مافانـــەی کـــە لەبەرانبـــەر نادادپەروەریی 
زۆرایەتی،  نەتەوەســـازیی  لە  سەرچاوەگرتوو 
دەکەن’’  کەمایەتییـــەکان  لـــە  پارێزگاری 
)بادامچـــی،٢٠١٦(٥9. کیملیکا لەســـەرئەمە 
دەبێت  نەتەوەسازی  پڕۆســـەی  کە  پێداگرە 
گرنگی  تایبەتمەندیی  کۆمەڵێـــک  هەڵگری 
وەک “پێکهێنانی یەکســـانیی دەرفەتەکان”، 
“متمانـــەی  هاوپێوەنـــدی”،  “هەســـتی 
نەتەوەیـــی” و “پێکهێنانی بەســـتێنێک بۆ 
دیالۆگ”بێت.  دیموکراســـیی  جێگیرکردنی 
ئەوە کـــە دەگوترێت  ناوبراو  بۆچوونـــی  بە 
دەکـــەن،  نەتەوەســـازی  حکومەتـــەکان 
بـــەو واتایـــە نییە کـــە لەســـەریانە هەر 
بدەن؛  پـــێ  پەرە  کولتـــوور  یـــەک  تەنیا 
بەپێچەوانەوە حکومەت لە دانانی سیاســـەت 
لـــە نێوخـــۆی وڵاتێکدا ئەو دەســـەڵات و 
کاتدا  یـــەک  لە  لێهاتوویی یـــەی هەیە کە 
دوو یان چەند کولتـــووری کۆمەڵایەتی پەرە 
پـــێ بـــدات. نموونەیەک کـــە کیملیکا بۆ 
ئـــەم لێهاتوویی یە دەیهێنێتـــەوە، حکومەتە 
ســـویس،  کانادا،  نەتەوەیی یەکانی  چەنـــد 
بێلژیک و ئیسپانیایە )ســـەرچاوەی پێشوو(.
ئامـاژەی  “فـەرەج”  کـورد،  زمانەوانـی    
‘’نەتەوەیەکـی  کـە:  کـردووە  ڕاسـتییە  بـەو 
داگیرکـراو  نیشـتمانەکەی  کـە  خاوەنزمـان، 
جوگرافیـای  ئـەوا  بێـت،  بەشبەشـکراو  و 

زمانەکەشـی دەکەوێتـە بەر چەندان گوشـاری 
بـۆ  ناوبـراو  )فـەرەج،١٠:٢٠٢٢(٦٠.  جیـاواز’’ 
سـەلماندنی ئـەم قسـەیەی خـۆی نەتـەوەی 
کـورد بە نموونە دێنێتەوە کـە: ‘’داگیرکەرانی 
کار  جۆراوجـۆرەوە  ڕێـگای  لـە  کوردسـتان 
لەسـەر نابوودکردنـی دەکـەن، بەتایبـەت لـە 
ڕێـگای دژایەتیکردنـی زمانەکەیـەوە، چونکـە 
زمان ناسـنامەی نەتەوەکانـە و داگیرکەرانیش 
ناسـنامەی  لـە  داگیرکـراوان  مەبەسـتیانە 
ڕەسـەنیان دابماڵن’’ )سـەرچاوەی پێشوو:٦٠(. 
خەبـات و تێکۆشـان لـە چەندیـن بـەرەدا بـۆ 
دەربازبـوون لـە بندەسـتی و داگیرکـراوی و 
یـان  نەتەوەیـی  سـەروەریی  بەدەسـتهێنانی 
زیندووڕاگرتنـی  و  پاراسـتن  بـۆ  لانیکـەم 
زمانـی،  و  کولتـووری  نەتەوەیـی،  ناسـنامەی 
هەروەها بە مەبەسـتی هاوبەشی لە دەسەڵاتی 
سیاسـیی وڵاتدا، چارەنووسـێکە کـە مێژوو لە 
بـەردەم ئەم جـۆرە نەتەوانـەی دانـاوە. نەتەوە 
دەربازبـوون  بـۆ  بێ دەوڵەتـەکان  و  بندەسـت 
ڕێـگای  دوو  لەسـەریانە  مەترسـییانەی  لـەو 
سـەرەکییان لە بەردەمدایە: ١-بەدەسـتهێنانی 
سـەربەخۆیی و پێکهێنانی دەوڵەتی نەتەوەیی، 
دیاریکردنـی  مافـی  بەدەسـتهێنانی   -٢
چارەنـووس بە شـێوەی ئوتۆنۆمی یـا فیدراڵی.
٥-٣- پاراســـتنی ناســـنامە بـــە هـــۆی 
دەوڵەتـــی  پێکهێنانـــی  و  ســـەربەخۆیی 

نەتەوەیـــی: 
وڵاتی  پێکهێنانی  سیاسییدا  ئەدەبیاتی  لە   
بەرزترین  بە  نەتەوەیی  دەوڵەتی  و  سەربەخۆ 
هەر  نەتەوەیی  پرسی  چارەسەریی  فۆڕمی 
نەتەوە  کە  ئەوە  دادەنرێت.  میللەتێک 
بێ دەوڵەتەکان بە قەوم )ئێتنێک( ناو دەبرێن؛ 
زمــان، ئـــەدەبیات، هـــونــەر، شارستانییەت، 
درەوشانەوەی کەسایەتییەکانیان و دەستکەوتە 
زانستییەکانیان لە شوناسێکی دیکە و بە ناوی 
وڵاتێک کە ئەوانی لە بندەستیدا ڕاگرتووە، ون و 
بێسەروشوێن دەکرێت، یەکێک لە لێکەوتەکانی 
بێ دەوڵەتییە. قەرەداغی لەم بارەیەوە وتوویەتی: 

‘’هەر نەتەوەیەک کە وڵاتی سەربەخۆ و دەوڵەتی 
نـــەتـــەوەیی خـۆی نەبێت، هەر لە پەراوێزی 
لۆکاڵی  ناسنامەکەی  و  بوون  و  مێژوودایە 
دەبێت’’)عەتا قەرەداغی، ٢٠١٧(٦١. نەتەوەیەک 
ئەگەر دەوڵەتی هەبێت ‘’لە ڕێگای ئەم دەوڵەتەوە 
کارا  و  بەشدار  بکەرێکی  دەبێتە  نەتەوە  وەکو 
لە بنیادنانی مێژوو و شارستانێتی مرۆڤایەتیدا 
ئەو  چوارچێوەی  لەناو  ناوخۆشدا  لەئاستی  و 
بێ پێکهێنانی  دەکات.  نەتەوەسازی  دەوڵەتەدا، 
داخراودا  بازنەیەکی  لە  هەر  نەتەوە  دەوڵەت، 
دەسەلمێنێت،  خۆی  بوونی  نە  دەمێنێتەوە، 
پێشوو(.  دەکات’’)سەرچاوەی  ئازادی  تامی  نە 
بە  ڕێگایە  ئەم  گرتنەبەری  کە  نییە  شاراوە 
هۆکاری جۆراوجۆر وەک شەڕ و لەشکرکێشیی 
توانای  نایەکسانبوونی  داگیرکەرەکان،  دەوڵەتە 
پشتیوانیی  نەبوونی  بەرگری،  و  سوپایی 
نێودەوڵەتی و... هتد، جگە لەوەی قوربانیدانێکی 
زۆری مرۆیی و وێرانی و کارەساتی جۆراجۆری 
لێ  سەربەخۆیی  داواکاری  نەتەوەی  زیانی  لە 
دەکەوێتەوە، ئەگەری گەیشتنی بە سەرەنجامی 
بۆ  ڕێفراندۆم  ئەزموونی  کەمە.  زۆر  دڵخوازیش 
سەربەخۆییی کورد لە عێراق)٢٠١٧(، کاتالۆنیا 
دوو  هەر  ئەنجامی  کە  ئیسپانیا)٢٠١٧(  لە 
بەهێز  زۆرینەیەکی  دەنگدانی  ڕێفراندۆمەکان، 
بە سەربەخۆیی بوو، بەڵام ئەو دوو ناوچەیە لە 
گەیشتن بە سەربەخۆیی ناکام مانەوە، دژوار و 
دەسەلمێنێت. ڕێگایە  ئەم  بوونی  دوورەدەست 
٥-٤- پاراســـتنی ناســـنامە بـــە هـــۆی 
دیاریکردنـــی  مافـــی  بەدەســـتهێنانی 

چارەنـــووس: 
ـــەک  ـــەوەی نەتەوەی ـــۆ ئ ـــە ب ـــی دیک ڕێگایەک
یـــا کەمایەتییەکـــی نەتەوەیـــی، لەســـەر 
نیشـــتمانەکەی مافـــی چارەنووســـی خـــۆی 
ــی  ــتهێنانی مافـ ــت، بەدەسـ ــە دەسـ بگرێتـ
ـــەری( و گرتنەدەســـتی  ـــی )خۆبەڕێوەب ئۆتۆنۆم
بەڕێوەبەرێتیـــی ناوچەکـــەی خـــۆی لـــە 
ـــدا  ـــە ئۆتۆنۆمی ـــە. ل ـــتەمێکی فیدراڵیدای سیس
دەســـەڵاتی ناوەنـــدی لـــە چوارچێـــوەی 

ــڕای  ــن، وێـ ــرەی ڕێککەوتـ ــا و بەگوێـ یاسـ
قبووڵکردنـــی کۆمەڵێـــک لـــە مافـــە نەتەوەیـــی 
ـــی  ـــی ئێنتیکی ـــی پێکهاتەیەک و کولتوورییەکان
کاروبـــاری  بەڕێوەبردنـــی  وڵاتەکـــەی، 
ــە  ــە نەتەوەیی یـ ــەو پێکهاتـ ــەش بـ ناوچەکـ
جـــۆرە  بـــەم  دەســـپێرێت.  جیـــاوازە 
دەســـەڵات لەنێـــوان ناوەنـــد و ناوچەیەکـــی 
دیاریکـــراو دابـــەش دەکرێـــت. هـــەم ئـــەو 
ناوچەیـــە هەســـت بـــە دابینبوونـــی مافەکانـــی 
و جۆرێـــک زاڵبـــوون بەســـەر چارەنووســـی 
خۆیـــدا دەکات، هـــەم وڵاتەکـــەش وێـــڕای 
خاکەکـــەی،  یەکپارچەییـــی  پاراســـتنی 
ـــردووە.  ـــەر ک ـــی چارەس ـــەیەکی ئێتنیک کێش
فیدرالیـــزم  لەگـــەڵ  جیاوازییەکـــەی 
ـــتەمێکی  ـــەت، سیس ـــە فیدرالیی ـــە ک لەوەدای
حکومەتییـــە کـــە لـــە یەکگرتنـــی یەکـــە 
ناوچەیـــی و ئەیالەتییـــەکان پێـــک دێـــت. 
لـــەم سیســـتەمەدا وێـــڕای ئـــەوەی هـــەر 
ــە(  ــا ناوچـ ــزگا یـ یەکەیەک)ئەیالـــەت، پارێـ
تایبـــەت  بەڕێوەبەریـــی  دەســـەڵاتێکی 
بەخـــۆی هەیـــە، دەســـەڵاتێکی ناوەندیـــش 
ــووان پێـــک دێـــت.  ــیی هەمـ ــە هاوبەشـ بـ
ــوان  ــا لەنێـ ــی یاسـ ــەڵاتی وڵات بەپێـ دەسـ
ناوەنـــد و یەکـــە فیدڕالـــەکان دابـــەش 
دەکرێـــت. مـــەرج نییـــە ئامانجـــی هەمـــوو 
لەســـەر  فیدرالییـــەکان  سیســـتەمە 
بناغـــەی دابەشـــکردنی دەســـەڵات لەگـــەڵ 
ئێتنیکـــەکان و چارەســـەری پرســـی نەتەوەیـــی 
‘’فیدرالیـــزم لـــە زۆر  و کولتـــووری بێـــت. 
وڵات تەنیـــا لایەنـــی ئیـــداری و دابەشـــکردنی 
ـــی  ـــەت و پارێزگاکان ـــەڵ ئەیال ـــەڵات لەگ دەس
هەیـــە و لەوانەیـــە دانیشـــتووانی وڵات لـــە 
ـــەیەکیان  ـــەوە کێش ـــی و زمانیی ڕووی ئێتنیک
لەگـــەڵ دەســـەڵاتی ناوەنـــدی یـــا لەگـــەڵ 
)ئێرانپـــوور،٢٠٠٣(٦٢.  نەبێـــت’’  یەکتـــر 
عێـــراق  و  بێلژیـــک  کانـــادا، سویســـرا، 
کـــە  وڵاتانـــەن  لـــەو  نموونەیـــەک 
ـــە،  ـــان تێدای ـــی ئێتنیکـــی و زمانیی جۆراوجۆری

سروشـــتی فیدرالیزمەکەشـــیان ئێتنیکییـــە.
 خاڵێکـــی گرنـــگ دەبێـــت لـــە درێژە و 
ئەنجامی ئەم باســـەدا ئامـــاژەی پێ بکریت 
نابێت  ئەوەیە کە پڕۆســـەی نەتەوەســـازی 
بـــۆ ئەو کاتە هـــەڵ بگیرێت کـــە یەکێک 
لـــەم دوو ڕێگایە بـــە ئاکام دەگـــەن. بەر 
لـــەوەش نەتەوەیەکی بندەســـت پرســـی 
نەتەوەییـــی خۆی بە یەکێک لـــەو فۆڕمانە 
ســـەربەخۆیی(  یا  فیدراڵـــی  )ئوتۆنۆمـــی، 
چارەســـەر بـــکات، دەبێت بـــەردەوام و لە 
هەموو بوارێکدا پڕۆســـەی نەتەوەســـازی لە 
نێوخۆیدا بەرەوپێش ببات. بەرەوپێشـــبردنی 
پرۆســـەی نەتەوەســـازی لەنێو نەتەوەیەکی 
بێ دەوڵەتـــدا، بە پلەی یەکەم لەئەســـتۆی 
بزووتنەوەی ناسیۆنالیســـتییە؛ بزووتنەوەیەک 
کە هەڵگـــری ئامانجی ڕزگاریـــی نەتەوەیی 
و ڕێبەریی خەبات و تێکۆشـــانی نەتەوەکەی 
بۆ گەیشـــتن بـــەم ئامانجەیە. پڕۆســـەی 
و  بێت  هەتـــا گشـــتگیرتر  نەتەوەســـازی 
ڕەهەنـــدی زیاتـــر و جۆراوجۆرتری هەبێت، 
بۆ  بەهێزتر  بناغـــەی  و  قووڵتـــر دەبێـــت 
دادەمەزرێنێـــت.  نەتـــەوە  دروســـتکردنی 
یەکێـــک لـــەو ڕەهەندانـــە کـــە لایەنی 
هـــزری هەیـــە، بریتییـــە لـــە پەرەپێدان 
و  نەتەوەیـــی  بیـــری  قووڵکردنـــەوەی  و 
نەتەوەیـــی  وشـــیاریی  دروســـتکردنی 
ڕەهەندی  نەتـــەوەدا.  تاکەکانـــی  لەنێـــو 
دووەم، پاراســـتنی ناســـنامەی نەتەوەیـــی 
زیندووڕاگرتن  مەبەســـتی  بـــە  هەوڵدان  و 
هەڕەشـــەی  لەبەرانبەر  بەرگریلێکردنـــی  و 
ســـڕینەوە و توانەوەدایە. زمـــان وەک یەک 
لـــە گرنگتریـــن فاکتەرەکانی ناســـنامەی 
نەتەوەیـــی دەبێت لەم پڕۆســـەیەدا زیاترین 

بدرێت.  پـــێ  بایەخی 
لە  نەتەوەیـــی  بزووتنـــەوەی  ئەزموونـــی 
ڕۆژهەڵاتی کوردســـتان و لەئاســـتی ئێراندا، 
بۆمـــان دەســـەلمێنێت کە بایەخـــدان بە 
زمانی کـــوردی و ڕاکیشـــانی وشـــیاریی 

تاکەکان بۆ خزمەتی زمانەکەیان و پاراســـتن 
و بەرگـــری لێکردنـــی، توانیوێتـــی وێڕای 
زیندووڕاگرتـــن و بووژانەوە و پێشخســـتنی 
ڕاوەســـتان  بەهێزی  گیانێکی  زمانـــە،  ئەو 
بەرانبـــەر ســـتەمی نەتەوەیـــی و زمانی لە 
نێویاندا دروســـت بـــکات. ئـــەوە کە ئەم 
بزووتنەوەیە لە هەر دەرفەتێکی ڕەخســـاودا، 
ناوچەی  لـــە  بـــەو زمانـــەی  پـــەروەردە 
ژێردەســـەڵاتی خۆیدا وەڕێ خستووە، زمانی 
کوردیی لـــە ناوچەی ژێردەســـەڵاتی خۆی 
و لـــە دامودەزگاکانی شۆڕشـــدا کردووە بە 
زمانـــی فەرمی؛ ئـــەم زمانەی کـــردووە بە 
پرســـی  میدیای خۆی؛  زمانی ســـەرەکیی 
چەقی  نێـــو  هێناوەتە  کوردیـــی  زمانـــی 
بەربەرەکانێـــی خەڵکی کوردســـتان لەگەڵ 
سیاســـەتی تاکزمانیـــی ڕێژیمـــە یەک لە 
دوای یەکەکانـــی ئێـــران، ڕۆڵێکی گەورەی 
بزووتنەوەی  جوگرافیای  بەرینبوونـــەوەی  لە 
نەتەوەیـــی و کولتووریـــی کـــورد لە ئێران 
هەبـــووە )وریـــا،٥:٢٠٢٢(٦٣. بەرچاوتریـــن 
ئەو  گشـــتگیربوونی  جیلـــوەی  و  بەڵگـــە 
بزاڤێکـــی  وەڕێکەوتنـــی  بزووتنەوەیـــە، 
و  خوێندنەوە  خۆفێرکردنـــی  بـــۆ  زیندووە 
پانایی  بـــە  زمانی کـــوردی  بە  نووســـین 
ڕۆژهەڵاتـــی  پارێزگاکانـــی  ســـەرجەم 
کوردســـتان و ئـــەو  شـــار و ناوچانـــەی 
ئێـــران کـــە کوردیـــان لـــێ دەژیـــن.

٦ ئەنجام:
باوکردنـــەوە و جێگیرکردنـــی ئایدۆلۆژیای 
سیاســـی لە ڕێگای  سیســـتەمی پەروەردە 
و فێرکـــردن، یەکێکـــە لـــەو سیاســـەتە 
بۆ  سەردەســـتەکان  نەتەوە  بنەڕەتییانـــەی 
تواندنـــەوەی زمـــان و ناســـنامەی نەتەوە 
وڵاتێکدا،  چوارچێـــوەی  لە  بندەســـتەکان 
بـــەکاری دێنن. دەوڵەت -نەتـــەوەی ئێران، 
نموونەیەکـــی دیاری ئەو جـــۆرە وڵاتانەیە.
نەتـــەوەی سەردەســـت لـــەو وڵاتانەدا کە 

خەڵکەکەیـــان لـــە نەتـــەوە و ئێتنیکـــی 
پەراوێزخســـتن  بۆ  هاتوون،  پێـــک  جیاواز 
و تواندنـــەوەی زمانەکانـــی دیکەی وڵات لە 
بەر سیاســـەتی  پەنا دەباتە  زمانی خۆیـــدا 
زمانـــی و پـــەروەردە. زمانـــی نەتـــەوەی 
بەتایبەتی  ئاســـتەکان  سەردەست لە هەموو 
لە پـــەروەردەدا دەکەن بـــە زمانی فەرمی. 
بێبەشکردنی نەتەوە بندەستەکان لە پەروەردە 
بە زمانی خۆیان و خوێندنی زۆرەملێ بە زمانی 
نــەتــەوەی سەردەست، لە ڕووی  دەروونی، 
زانستییەوە، دەبێتە سەرچاوەی  پەروەردەیی و 
کێشە و گــــرفت بۆ قوتابییان بەتایبەتی لە 
قۆناغە سەرەتایی یەکانی پەروەردە و فێربووندا. 
لە بەرانبەردا پەروەردەی فرەزمانی لە وڵاتێکی 
زمانێکی  دەتوانێت هەم  فرەزماندا،  و  فرەنەتەو 
هاوبەش و سەرانسەری بگرێتە خۆ، هەم مافی 
خوێندن بە زمانی نەتەوەکانی  دیکە دابین بکات.
پڕۆســـەی نەتەوەســـازی و دەوڵەتسازی لە 
وڵاتی ئێـــران، وەک دەوڵـــەت نەتەوەکانی 
بناغەی  لەســـەر  ناوچەکـــە،  و  دراوســـێ 
ســـڕینەوە و تواندنەوەی ناســـنامە و زمانی 
ئەوانـــی دیکە لـــە نەتەوەی سەردەســـتدا، 
چووەتە پێـــش. دەوڵەت- نەتـــەوەی ئێران 
دابینبوونی  دژایەتیـــی  ڕوانگەیەوە  لەم  هەر 
بەتایبەتی  بندەســـتەکان  نەتـــەوە  مافـــی 
بەفەرمـــی ناســـینی زمانـــی ئـــەوان لە 
پەروەردەیـــدا کـــردووە و بـــۆ یەکگرتوویی 
ئایدۆلۆژیایەکەی  و  وڵات  یەکپارچەییـــی  و 
زانیـــوە.  مەترســـیی  بـــە  خـــۆی  
نەتـــەوەی کـــورد لە ئێـــران، بـــە توندی 
ڕێگری لە بەشـــداری لە دەسەڵاتی سیاسی 
و دابینبوونی مافـــە نەتەوەیی و زمانییەکانی 
کـــراوە و دەکرێـــت، بەڵام ســـەرەڕای ئەم 
ڕاســـتییەش لە ڕێگای بەرگـــری لە زمانی 
مافە  بەدەســـتهێنانی  بـــۆ  خەبات  و  خۆی 
نەتەوەیی و  زمانییەکانی، دژی ســـڕینەوەی 

پەراوێزخرانـــی زمانی وەســـتاوەتەوە. ئەگەر 
لە ئەنجامـــی ئەم خەباتە، مافـــی پەروەردە 
بـــە زمانـــی خـــۆی بەدەســـت بهێنێت، 
بۆ گەشـــەکردنی  لەبـــار  هەلومەرجێکـــی 
زمانەکـــەی لـــە زۆر بـــواردا دەخوڵقێنێت.
حاشـــا لـــەوە ناکرێـــت کە بـــۆ نەتەوەی 
بندەست و خاک و نیشـــتمان دابەشکراوی 
کورد، ســـەربەخۆبوون و پێکهێنانی دەوڵەتی 
نەتەوەیی، بەرزترین شـــێوازی چارەســـەری 
کاریگەرتریـــن  و  نەتەوەیـــی  پرســـی 
خۆی  مانـــەوەی  لـــە  بەرگری  شـــێوازی 
و خاکەکەیەتـــی، بـــەڵام تـــا گەیشـــتن 
ئامانجـــە درێژخایەنـــە، پێویســـتە  بـــەو 
بەهـــۆی بەفەرمی ناســـاندنی زمانەکەی و 
بەدەســـتهێنانی مافی پـــەروەردەی فەرمی 
بـــە زمانی کوردی، سیاســـەتی ئاشـــکرا و 
نهێنیی دەوڵەت نەتەوەکان  بۆ ســـڕینەوەی 
ناســـنامەی خـــۆی، پووچـــەڵ بکاتـــەوە.

سەرچاوەکان:
1. موهتەدی، ســـیامەند )٢٠٢١(، پێناســـە 
کردنـــی نەتـــەوە و نەتەوەخوازی-بەشـــی 
 ،٢٠٢١/٠٦/١٢ خـــاک،  ماڵپـــەڕی  یەکەم، 

: لینک
https://www.khaktv.net/all-de-
tail.aspx?jimare=26929&type=ko
malayati
فەرهەنگی   ،)٢٠١٠( ئەحمەد  شـــەبانی،   .2
زانستی سیاسی)فەرهەنگی زاراوە و قوتابخانە 

سیاســـییەکان(، زانستگەی کوردستان.
ناسیۆنالیزم   ،)٢٠٠9( ســـمکۆ  محەمەد،   .3
لـــە نێـــوان فکـــر و سیاســـەتدا، دەزگای 
موکریانی،  باوکردنـــەوەی  و  لێکۆڵینـــەوە 

. لێر و هە
4. جەعفەر عەلی،٢٠١٧
5. )موهتەدی، ٢٠٢١(.

6. تبریـــزی، آیدیـــن )٢٠٠٨(، ملت ایران، 

گۆڤارێکی شیکارانەی کۆمەڵایەتی ـ سیاسییە  ژمارە ٧١  ساڵی بیست و شەشەم  پاییز و زستانی ٢٧٢٤ ١١٦



ایـــران گلوبال،  ایران؟ ســـایت  یا مـــردم 
 : لینک

https://iranglobal.info/     
n o d e / 2 2 7 8 5

7. حمـــدی، یحیـــی؛ کلـــدی، علیرضا و 
نظام  نقـــش  وثوقـــی، منصـــور )١٣99(، 
آموزشـــی در شـــکل گیری دولـــت- ملت 
در ایران، فصلنامە علمی آموزشـــی ســـبک 
زندگی اســـامی بـــا محوریت ســـامت، 

تابستان. شـــمارە٢،  دورە٤، 
8.  هەورامی، م)٢٠٢٠(، پلۆرالیســـمی زمانی 
تیشـــک،  گۆڤاری  نەتەوەیی،  ئاسایشـــی  و 

ژمارە ٥٧، ســـاڵی بیســـت و دووەم، پاییز.
9. حەمە عزیـــز، کنێر عەبدوڵـــا)٢٠١٧(، 
نەتەوەســـازی لە چوارچێوەی دەوڵەتسازیدا، 

لینک: پێنـــووس،  ماڵپەڕی 
http : / /penus.krd/ index.php/
c kb / 2 0 1 8 - 0 4 - 0 2 - 1 9 - 1 1 - 3 3 /
item/468-2018-09-02-18-56-38

10. )موهتەدی، ٢٠٢١(
دانشنامە   ،)١٣9٤( داریوش  آشـــوری،   .11
سیاســـی)فرهنگ اصطاحات و مکتب های 

تهران. مروارید،  انتشـــارات  سیاسی(، 
12. اسپالســـکی، برنارد )١٣9١( سیاســـت 
عرفانی،  مهـــدی  ســـید  ترجمە:  زبانـــی، 
دانشگاە  ایرانمهر،  ابوطالب  داوری،  حســـین 

دامغان. دامغـــان، 
13. قازی، ســـەعد عەبدولـــڕەزاق )٢٠٢٢(، 
سیاســـەت و پانداڕێژیـــی زمانـــی لـــە 
سیســـتەمی پەروەردە هەرێمی کوردستاندا، 
ســـەلاحەدین،  زانکۆی  دکتـــۆرا،  تێـــزی 

. لێر و هە
14. )قازی،١٧:٢٠٢٢(.

15. Liddicoat, A., & Baldauf, R. B. 
(Eds.). (2012). Language planning 
and policy: Language planning in 
local contexts. Multilingual Mat-
ters. 

16. )قازی،٢٣:٢٠٢٢(.
17. کالفـــی، لویس جان )٢٠١٢(، شـــەڕی 
زمـــان و سیاســـەتی زمانـــی، وەرگێڕانی 
لێکۆڵینەوە و  بەهادیـــن جـــەلال، دەزگای 

باوکردنـــەوەی موکریانـــی، هەولێر.
18.  ســـلێمان، ئـــازاد عەزیـــز )٢٠٢٢(، 
سیاســـەت و پانی زمانی لـــە ڕاگەیاندندا، 
کەناڵە ئاســـمانە کوردییـــەکان لە هەرێمی 
تێـــزی دکتۆرا،  بە نموونـــە،  کوردســـتان 

زانکـــۆی ســـەلاحەدین. هەولێر.
19. )اسپالسکی،٥٥:١٣9١(.

20. شێخولئیســـامی، جەعفـــەر )٢٠١٨(، 
نووسینەکانی  لە  کۆمەڵایەتی  “زمانناســـیی 
د.ئەمیـــر حەســـەنپووردا”، دەروازە)گۆڤاری 
و  کۆمەڵایەتـــی  زانســـتە  بـــۆ  کـــوردی 

مرۆڤییـــەکان، ژمارە ٢، نیســـان.
21. افخمـــی، علـــی و داوری اردکانی نگار 
)١٣٨٤(، برنامەریـــزی زبـــان و نگرش های 
زبانـــی، مجلـــە ادبیـــات و علوم انســـانی 
دانشـــگاە تهران، شـــمارە ١٧٣، دورە ٥٦، 

. ن ا تهر
22. ) حەمەئەمیـــن، خۆشـــناو عەزیـــز و 
کەریم، عومەر مەحمـــوود )٢٠١٧(، کورد و 
بۆ  زانکۆی کۆیە  پانســـازیی زمان، گۆڤاری 
کۆمەڵاتییەکان،  و  مرۆڤایەتییەکان  زانســـتە 

ژمـــارە ٤٢، کۆیە.
23. داوری، حســـین )١٣99(، سیاســـت و 
برنامەریـــزی زبانی، رویکرد میان رشـــتەای 
مغفـــول در حوزە سیاســـت گـــذاری های 
کان فرهنگی و آموزشـــی کشـــور، مجلە 
“راهبرد فرهنگ”، شـــمارە چهـــل و نهم، 

. ر بها
24. )ئەفخەمی،١٣٨٤:9(.

25. ”حەمەئەمین” و “کەریم”)١٣:٢٠١٧(
26. )اسپالسکی، ١٦:١٣9١(.

 ،)١٣٨٨  ( نـــگار  اردکانـــی،  داوری   .27
برنامەریـــزی زبـــان، فرهنـــگ زبانـــی و 
مولفەهـــای آن)مطالعـــە مـــوردی شـــهر 

١١٧گۆڤارێکی شیکارانەی کۆمەڵایەتی ـ سیاسییە  ژمارە ٧١  ساڵی بیست و شەشەم  پاییز و زستانی ٢٧٢٤



دورە  فرهنگی،  تحقیقـــات  فصلنامە  تهران(، 
دوم، شـــمارە ١، بهـــار.

28. قریشـــی، ف. عبـــاس زادە، صدقـــی، 
علیـــزادە اقـــدم و کهنەپوشـــی )١٣9٧(، 
در  زبـــان  سیاســـت  گفتمانی  برســـاخت 
رونـــد نوســـازی ایـــران، مـــورد مطالعە: 
دوفصلنامـــە  کاوە)١٢9٤-١٣٠١(،  نشـــریە 
اقتصادی و توســـعە، سال  جامعەشناســـی 

هفتـــم، شـــمارە دوم، پاییز و زمســـتان
29. )قازی، ٢٠٢٠:١9(.

30. )ناوخـــۆش، ســـــەلام ؛ خۆشـــــناو 
نەریــمان. )٢٠١٠(، زمانەوانــی، بەرگەکانــی 
چــوارەم، پێنجــەم، شەشــەم و حەوتــەم. 

منــارە. چاپخانــەی  هەولێــر، 
31. )ئەفخەمی،١٢:١٣٨٤(.

32. ) سمکۆ محەمەد، ٢٠٠9:٢٦9(.
33.  قمـــری، محمدرضـــا و حســـن زادە، 
محمـــد )١٣٨9(، نقـــش زبـــان در هویت 
ملـــی، دو فصلنامە علمی- پژوهشـــی زبان 
پژوهی دانشـــگاە الزهرا، ســـال دوم، شمارە 

٣، پاییز و زمســـتان.
34. (Judith T. Irvine: 2020)       
35. شێخولئیســـامی، جەعفـــەر )٢٠٢٢(، 
گۆڤـــاری زمـــان و زار، دیمانـــە لەگـــەڵ 
تیڤی. ژمارە  لە ســـتێرک  حەســـەن قازی 

هەولێر. بەهـــار،   ،٣
36. )قوڕەیشی، ١٢٨:١٣9٧-١٢٧(.

تقویت   ،)٢٠٢١( منیـــژە  میرمکـــری   .37
 )FLP( گفتمان سیاســـت زبانی خانـــواده
در جوامعـــی با سیاســـت آموزشـــی تک 
زبانه،  فصلنامە “تیشـــک”، شمارە ٥9-٦٠، 

ســـال بیســـت و ســـوم، بهار و تابستان
38.  مصطفـــی زادە، اســـماعیل و فزونمهر، 
نادر )١٣9٤(، تحلیـــل محتوای کتاب های 
درســـی با تاکیـــد بر کتاب های درســـی 

انتشـــارات آریوحان. ابتدایی،  دورە 
39. )هەورامان فەریق،٦٢:٢٠٢١(.

40. ســـلیمانی، کمـــال ؛ محمدپور، احمد 

توانند  فارســـها مـــی  آیـــا غیر   ،)٢٠١9(
صحبـــت کنند؟، نشـــریە آزادی اندیشـــە، 

٨ ە ر شما
41. اتابکـــی، تـــورج )٢٠١٣(، تنوع قومی 
و تمامیـــت ارضی ایران، ســـازگاری داخلی 
و مخاطـــرات منطقـــه ای، مجلـــە گفتگو، 

جولای. ماه   ،٤٣ شـــمارە 
42.  رجبی، ابوالفضل و احمدوند، شـــجاع ) 
١٤٠١(، سیاســـتگذاری زبانی و جایگاه زبان 
فارســـی در سیاســـتهای زبانـــی جمهوری 
اســـامی ایران، فصلنامـــەی مطالعات ملی 
،٨9 ، ســـال بیســـت وسوم، شـــمارەی ١، 

. ر بها
43.  پیونـــدی، ســـعید )٢٠٢٠(، »آموزش 
در ایـــران و چالـــش زبان مـــادری«،02/
اســـفند/1398، ســـایت  رادیو فردا، لینک:
https://www.radiofarda.
com/a/commentary-on-the-
right-of-learning-the-first-lan-
guage/30447503.html
44. )ئاشتی ئەحمەد حەسەن ،١٠٠:٢٠٢٢(
45. ئاشتی ئەحمەد حەسەن ،١٠٠:٢٠٢٢

46. حســـێن، شـــیان عومـــەر )٢٠١٦(، 
داخورانی زمانی دایک، بنەما و پەســـنکردن، 
ئایار  گۆڤاری زانکۆی ســـلێمانی، ژمارە ٥٠، 

سلێمانی.  ،
47. کان، امیـــر )٢٠١٨(، چە کســـی  از 
آموزش چنـــد زبانە می هراســـد؟ مترجم: 

هیوا ویســـی، محل چـــاپ ؟.(.
48. )ئاشتی ئەحمەد حەسەن،١٠١:٢٠٢٢(

زهـــی، خدانظر؛ شـــجاعی  49. رحمـــت 
دوزبانەبودن  “تاثیـــر   ،)١٣9٧( زینـــب  فر، 
بـــر پیشـــرفت تحصیلی دانش آمـــوزان”، 
در  جهان  نویـــن  دســـتاوردهای  کنفرانس 
تعلیـــم و تربیـــت، روانشناســـی، حقوق و 

مطالعـــات فرهنگـــی اجتماعی.
50. زنگنـــە، ثریـــا؛ زارع، امیـــن و مرادی، 
بین  رابطەی  بررســـی   ،)١٣99( محمـــود 

گۆڤارێکی شیکارانەی کۆمەڵایەتی ـ سیاسییە  ژمارە ٧١  ساڵی بیست و شەشەم  پاییز و زستانی ٢٧٢٤ ١١٨



مهـــارت هـــای چنـــد زبانگـــی و  رفتار 
تکمیلی   تحصیات  دانشـــجویان   اطاعاتی 
دانشـــگاە رازی، فصلنامـــە مطالعات دانش 
شناسی، ســـال هفتم، شـــمارە ٢٤، پاییز.
51. داغچـــی، ســـردار )٢٠١٢(، نگاهی بە 
کشـــورهای کثیرالملە و چنـــد زبانە، ١٥٤-

امریکا. اســـتنفورد  دانشگاە   ،١٥٧
52. اومـــود، آ )١٣9٤(، آمـــوزش بە زبان 

مـــادری، زمســـتان، بی جا.
 53. )ئاشتی ئەحمەد حەسەن،١٠٣:٢٠٢٢(.

 54. )کان، ٢٠١٨:٧9(.
بە  نگاهی   ،)١٣٦٧( عمومـــی  تاریـــخ   .55
تاریـــخ جهـــان در قـــرن بیســـتم، کتاب 
درســـی ســـال چهارم آموزش متوســـطە 
عمومـــی،)وزارت آموزش و پـــرورش ایران(، 

قم. الهـــادی  چاپخانە 
56. ویلیما و هریســـون، ام )٢٠٢١( ، زبان 
های بومـــی افریقایـــی در رویارویی با زبان 
هـــای اســـتعماری، )گفتگو بـــا دویچەولە 
 etilaatroz فارســـی(  ٢٢ فوریە ، سایت

روز(.   )اطاعات 
 ،)٢٠١9( ئاندرێیـــاس  ویممـــەر،   .57
ســـەرهەڵدانی دەوڵـــەت و نەتەوەســـازی، 
کەماڵ حەســـەنپوور کردوویەتی بە کوردی، 

ماڵپـــەڕی کوردســـتان وکـــورد. لینک:
https://kurdistanukurd.
com/?p=46107
58.  ئیبراهیم، هۆگر )٢٠١٧(، نەتەوەســـازی 

لە چوارچێوەی دەوڵەتســـازیدا، لینک:

http://penus.krd/index.php/
ckb/2018-04-02-19-11-33/
item/469-2018-09-02-18-56-38
59. میثـــم بادامچـــی، )٢٠١٦( ، حقـــوق 
اقلیت ها همچون پاســـخی به ملت ســـازی، 

ســـایت رادیو زمانـــە. لینک:
https://www.radiozamaneh.
com/318570

 ،)٢٠٢٢( مەحمـــوود  هۆگر  فـــەرەج،   .60
زمانی  ڕەســـەنی  گۆڤەرێکـــی  هەورامـــی 
کوردییـــە، لـــە زنجیـــرە باوکراوەکانـــی 

گۆڤـــاری زمـــان و زار، ژمـــارە)١(.
61. قەرەداغـــی، عەتـــا )٢٠١٧(، “له  نێوان 
دوانـــه ی ده وڵه تســـازی و نه ته وه ســـازیدا: 
خەندان،  ماڵپـــەڕی  شـــوناس!”  و  ده وڵه ت 

: لینک
https://www.xendan.
org/detailwtar.
aspx?jimare=1023&nuser=1017
62. ایرانپور، ناصر )٢٠١٦(، بازاندیشـــی در 
برخی از مفاهیم کلیدی فلســـفەی سیاسی، 

جلد دوم، چاپ ڕوشـــنگری )آلمان(.
63.  وریا، قادر )٢٠٢٠(، شـــەڕی ناســـنامە 
رۆژهەڵات،  چاپخانەی  زمان،  ســـەنگەری  و 

. لێر و هە

١١9گۆڤارێکی شیکارانەی کۆمەڵایەتی ـ سیاسییە  ژمارە ٧١  ساڵی بیست و شەشەم  پاییز و زستانی ٢٧٢٤


